Монгол Улсын Их Хурлын  2011 оны намрын ээлжит чуулганы Нийгмийн бодлого, боловсрол, соёл, шинжлэх ухааны байнгын хорооны 2012 оны 02 дугаар сарын 10-ны өдөр /Баасан гариг/-ийн  хуралдаан 15 цаг 10  минутад Төрийн ордны “Б” танхимд эхлэв.

Улсын Их Хурлын гишүүн, Байнгын хорооны дарга  А.Тлейхан ирц, хэлэлцэх асуудлыг танилцуулж, хуралдааныг даргалав.
Хуралдаанд ирвэл зохих 18 гишүүнээс 10 гишүүн ирж, 55,5 хувийн ирцтэй байв. Үүнд:
Чөлөөтэй: Х.Бадамсүрэн, Ц.Баярсайхан, Ц.Даваасүрэн, Ч.Улаан, Ө.Энхтүвшин.

Өвчтэй: Ц.Дашдорж.

Тасалсан: З.Алтай, Л.Гүндалай.

Нэг. Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай, Нийгмийн даатгалын тухай хуулиудад хэрэглэх журмын тухай хуульд нэмэлт оруулах тухай хуулийн төслүүд /Улсын Их Хурлын гишүүн Д.Оюунхорол нарын гишүүдийн; Улсын Их Хурлын гишүүн С.Эрдэнэ нарын гишүүдийн өргөн барьсан, анхны хэлэлцүүлэг/.

Хэлэлцэж буй асуудалтай холбогдуулан Нийгмийн хамгаалал, хөдөлмөрийн сайд Т.Ганди, Стратеги төлөвлөлтийн бодлогын газрын дарга Н.Аюуш, Улсын Их Хурлын Тамгын газрын Эрх зүй, хууль тогтоомжийн хэлтсийн ахлах зөвлөх Н.Тунгалаг, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаарх ажлын хэсгээс гаргасан санал, дүгнэлтийг Улсын Их Хурлын гишүүн Д.Оюунхорол танилцуулав.

Ажлын хэсгийн санал, дүгнэлттэй холбогдуулан Улсын Их Хурлын гишүүн П.Алтангэрэл, С.Эрдэнэ нарын асуусан асуултад Улсын Их Хурлын гишүүн, Байнгын хорооны дарга А.Тлейхан, ажлын хэсгээс ахлах зөвлөх Н.Тунгалаг нар хариулж, тайлбар хийв.

Улсын Их Хурлын гишүүн, Байнгын хорооны дарга А.Тлейхан Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томъёоллоор санал хураалт явуулав.

А.Тлейхан: 1.Улсын Их Хурлын гишүүн Д.Оюунхорол, С.Эрдэнэ, А.Тлейхан, Д.Очирбат, П.Алтангэрэл, Д.Арвин нарын гаргасан төслийн 1 дүгээр зүйл буюу Нийгмийн даатгалын сангаас олгох тэтгэвэр, тэтгэмжийн тухай хуулийн 5 дугаар зүйлийн 6 дахь хэсгийг 1995 оноос хойш тэтгэврээ тогтоолгосон иргэний тэтгэврийг бодоход баримталсан хөдөлмөрийн хөлс, түүнтэй адилтгах орлогын хэмжээтэй дүйцүүлэн тооцно  гэж өөрчлөн найруулах гэсэн саналыг дэмжиж байгаа гишүүд гараа өргөнө үү.

Зөвшөөрсөн

8

Татгалзсан

2

Бүгд


10

Гишүүдийн олонхийн саналаар санал дэмжигдлээ.


Нэг. Нийгмийн даатгалын тухай хуулиудыг хэрэглэх журмын тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томъёолол:

2.Төслийн 1 дүгээр зүйл буюу Нийгмийн даатгалын хуулиудыг хэрэглэх журмын тухай хуулийн 32 дугаар зүйлийг дор дурдсанаар өөрчлөн найруулах:

1.Нийгмийн даатгалын тухай хууль хүчин төгөлдөр болохоос өмнөх болон мөн үеийн хөдөлмөрийн хөлс, түүнтэй адилтгах орлогоос тэтгэвэр тогтоолгосон иргэдийн тэтгэврийг бодоход баримталсан хөдөлмөрийн хөлс, түүнтэй адилтгах орлогыг шимтгэл төлсөн хугацаа, эрхэлж байсан ажил, албан тушаал, хөдөлмөрийн нөхцөл нь ижил, 1995 оноос хойш тэтгэвэр тогтоолгосон иргэний тэтгэврийг бодоход баримталсан хөдөлмөрийн хөлс, түүнтэй адилтгах орлогын хэмжээтэй дүйцүүлэн тооцно.

2.Хөдөлмөрийн хөлс, түүнтэй адилтгах орлогыг дүйцүүлэн тооцох итгэлцүүрийг хэрэглээний үеийн үнийн өөрчлөлт, цалин хөлсний өсөлттэй уялдуулан Үндэсний статистикийн хороо, Нийгмийн даатгалын үндэсний зөвлөлийн саналыг үндэслэн Засгийн газар жил бүр шинэчлэн тогтооно.

3.Энэ зүйлийн 2 дахь хэсэгт заасан итгэлцүүрийг  хэрэглэх журмыг Нийгмийн даатгалын үндэсний зөвлөлийн саналыг үндэслэн Нийгмийн даатгалын асуудал эрхэлсэн Засгийн газрын гишүүн батална гэж өөрчлөн найруулах саналыг дэмжиж байгаа гишүүд гараа өргөнө үү.

Зөвшөөрсөн

8

Татгалзсан

2

Бүгд


10

Гишүүдийн олонхийн саналаар санал дэмжигдлээ.

Улсын Их Хурлын гишүүн С.Эрдэнийн гаргасан хууль хүчин төгөлдөр болох хугацааг 5 дугаар сарын 01-нээс тооцох гэсэн саналтай холбогдуулан Нийгмийн хамгаалал, хөдөлмөрийн сайд Т.Ганди протоколоор Засгийн газарт үүрэг болгох тухай санал болгов.

Байнгын хорооноос гарах санал, дүгнэлтийг Улсын Их Хурлын гишүүн, ажлын хэсгийн ахлагч Д.Оюунхорол Улсын Их Хурлын нэгдсэн хуралдаанд танилцуулахаар тогтов.

Хоёр. Боловсролын тухай хуульд нэмэлт, өөрчлөлт оруулах тухай, Дээд боловсролын тухай хуульд нэмэлт оруулах тухай хууль /анхны хэлэлцүүлэг/.

Хэлэлцэж буй асуудалтай холбогдуулан Боловсрол, соёл, шинжлэх ухааны сайд Ё.Отгонбаяр, Шинжлэх ухааны академийн зөвлөлийн дэд ерөнхийлөгч, академич Д.Рэгдэл, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх О.Баяраа, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт П.Тогоо нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаарх ажлын хэсгээс гаргасан санал, дүгнэлтийг  Улсын Их Хурлын гишүүн, ажлын хэсгийн ахлагч Д.Оюунхорол гишүүн танилцуулав.

Ажлын хэсгийн санал, дүгнэлттэй холбогдуулан Улсын Их Хурлын гишүүн Д.Очирбат, П.Алтангэрэл, Я.Батсуурь нарын асуусан асуултад Улсын Их Хурлын гишүүн Д.Оюунхорол, С.Эрдэнэ, Боловсрол, соёл, шинжлэх ухааны сайд Ё.Отгонбаяр нар хариулж, тайлбар хийв.

Улсын Их Хурлын гишүүн С.Бямбацогт санал хэлэв. 

А.Тлейхан: -Боловсролын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томъёолол:

1.Улсын Их Хурлын гишүүн С.Эрдэнэ, П.Алтангэрэл, Д.Оюунхорол, А.Тлейхан нарын гаргасан төслийн 1 дүгээр зүйлд дор дурдсан агуулгатай 19.3 дахь хэсэг нэмэх:

“19.3.Гадны  санхүүжилт, зохион байгуулалттайгаар шашны байгууллага, шашны чиглэлээр үйл ажиллагаа явуулдаг иргэн, аж ахуйн нэгж боловсролын сургалтын байгууллага байгуулахыг хориглоно.” гэж оруулахыг саналыг дэмжиж байгаа гишүүд гараа өргөнө үү.

Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

2.Төслийн 1 дүгээр зүйлд дор дурдсан агуулгатай 18.4 дэх хэсэг нэмэх:

“18.4.Шашны сургуульд суралцагчид суурь боловсрол заавал эзэмшүүлэх харилцааг энэ хууль болон Төр, сүм хийдийн харилцааны тухай хуулийн 8 дугаар зүйлээр зохицуулна.” гэсэн саналыг дэмжиж байгаа гишүүд гараа өргөнө үү.

Зөвшөөрсөн

6


Татгалзсан

4

Бүгд


10

Гишүүдийн олонхийн саналаар дэмжигдлээ.

3.Төслийн 1 дүгээр зүйлд дор дурдсан агуулгатай 281.1.9 дэх заалт нэмэх:

“281.1.9.Аймаг, дүүрэг ерөнхий боловсролын сургуулийн сурагчдын дүрэмт хувцасны нэгдсэн загварыг батлах.” гэсэн саналыг дэмжиж байгаа гишүүд гараа өргөнө үү.

Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

4. Төслийн 1 дүгээр зүйлд дорр дурдсан агуулгатай 28.1.27 дахь заалт нэмэх:

“28”1”27.ерөнхий боловсролын сургууль, цэцэрлэгийн багшийн мэргэжил дээшлүүлэхтэй холбогдон гарах зардлыг боловсролын байгууллагын өмчийн хэлбэрийг үл харгалзан улсын төсвийн хөрөнгөөр шийдвэрлэдэг байх.” гэсэн саналыг дэмжиж байгаа гишүүд гараа өргөнө үү.

Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

Улсын Их Хурлын гишүүн Д.Очирбат гишүүн цөөнх болов.

5.Төслийн 1 дүгээр зүйлд  дор дурдсан агуулгатай 30.2 дахь хэсэг нэмэх:

“30.2.Төрийн болон орон нутгийн өмчийн ерөнхий боловсролын сургуулийн захирал, цэцэрлэгийн эрхлэгчийг 5 жилийн хугацаагаар томилох бөгөөд ажлын үр дүнг харгалзан энэ хугацааг дахин нэг удаа сунгаж болно.” гэсэн саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

6.Төслийн 1 дүгээр зүйлд дор дурдсан агуулгатай 43.1.4 дэх заалт нэмэх:

“43.1.4.бүх шатны сургууль, цэцэрлэгт энэ хуулийн 43.1.2-т заасан албан тушаалд 25 ба түүнээс дээш жил ажилласан иргэн өндөр насны тэтгэвэр тогтоолгох бол 24 сарын, үүнээс сум, тосгон, багийн сургууль, цэцэрлэгт 10 ба түүнээс дээш жил ажилласан бол 36 сарын үндсэн цалинтай нь тэнцэх хэмжээний нэг удаагийн мөнгөн тэтгэмжийг улсын төсвөөс өмчийн хэлбэрийг үл харгалзан ажиллаж байгаа байгууллагаар нь дамжуулан олгоно.

Төрийн бус өмчийн сургууль, цэцэрлэгийн баг, албан тушаалтанд олгох тэтгэмжийг төрийн албан хаагчийн цалингийн сүлжээг баримтлан олгох.” гэсэн  саналыг дэмжиж байгаа гишүүд гараа өргөнө үү.

Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

7.Төслийн 1 дүгээр зүйлийн 5 дахь хэсгийн 20.2 дахь хэсгийн “лаборатори” гэсний дараа “сургууль, мөн гадаадын хөрөнгө оруулалттай цэцэрлэг,” гэж нэмэх саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

3

Бүгд


10

Гишүүдийн олонхийн саналаар дэмжигдлээ.

8.Төслийн 1 дүгээр зүйлийн 16 дахь хэсгийн 40.8 дахь хэсгийг дор дурдсанаар өөрчлөн найруулах:

“40.8.Ерөнхий боловсролын сургууль, цэцэрлэгийн багш, удирдах албан тушаалтны мэргэжлийн зэрэг, ур чадварыг өмчийн хэлбэр үл харгалзан улсын төсвийн хөрөнгөөр 5 жил тутам дээшлүүлнэ.” гэсэн саналыг дэмжиж байгаа гишүүд гараа өргөнө үү.

Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

9.Төслийн 2 дугаар зүйлд 5.1.5 дахь заалтын “сөрөг нөлөө бүхий сургалт” гэсний дараа “, гадны санхүүжилт, зохион байгуулалттайгаар шашны чиглэлээр сургалт, шашны зан үйл, бусад үйл ажиллагаа гэж нэмэх саналыг дэмжиж байгаа гишүүд гараа өргөнө үү.

Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

10.Төслийн 2 дугаар зүйлд “20.1 дэх хэсгийн “15.7.4” гэсний дараа “15.7.8, 15.7.9” гэж нэмэх саналыг дэмжиж байгаа гишүүд гараа өргөнө үү.

Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

11.Төслийн 3 дугаар зүйлээс 26 дугаар зүйлийн 2.3 дахь хэсэг, 24 дүгээр зүйлийн 1 дэх хэсгийн 1 дэх заалт, 28 дугаар зүйлийн 1 дэх хэсгийн 12 дахь заалт, 281 дүгээр зүйлийн 1 дэх хэсгийн 7 дахь заалт, 30 дугаар зүйлийн 1 дэх хэсгийн 11 дэх заалт,” гэснийг хасах саналыг дэмжиж байгаа гишүүд гараа өргөнө үү.

Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

12. Улсын Их Хурлын гишүүн С.Эрдэнэ, П.Алтангэрэл, Д.Оюунхорол, А.Тлейхан нарын гаргасан төслийн 4 дүгээр зүйлээс “,43 дугаар зүйлийн 1 дэх хэсгийн 4 дэх заалтын “12” гэснийг “24” гэж, мөн заалтын “18” гэснийг “36” гэж” гэснийг хасах саналыг дэмжиж байгаа гишүүд гараа өргөнө үү.

Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

13. Энэ хуулийг хууль батлагдсан өдөр буюу ердийн журмаар явах гэсэн заалт нэмэх саналыг дэмжиж байгаа гишүүд гараа өргөнө үү. 

Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

Хоёр. Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томъёолол:

1.Төслийн 1 дүгээр зүйлд дор дурдсан агуулгатай 15.7.9 дэх заалт нэмэх:

“2/15.7.9.Гадаадын хөрөнгө оруулалттай цэцэрлэг, сургууль байгуулах.” гэсэн саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

3

Бүгд


10

Гишүүдийн олохийн саналаар дэмжигдлээ.

2.Төслийн 1 дүгээр зүйлийн “15 дугаар зүйлийн 15.7.7” гэсний дараа “15.7.9” гэж нэмэх саналыг дэмжиж байгаа гишүүд гараа өргөнө үү.

Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

3.Төслийн 1 дүгээр зүйлийн “15.7.7” гэсний дараа “15.7.8” гэж өөрчлөх саналыг дэмжиж байгаа гишүүд гараа өргөнө үү.

Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

Гурав. Ажлын хэсгээс гаргасан зарчмын зөрүүтэй саналын томъёололтой холбоотой шинээр боловсруулсан “Төр, сүм хийдийн харилцааны тухай хуульд өөрчлөлт оруулах тухай хуулийн төсөл”-ийг төсөлд нэмэх.

ТӨР, СҮМ ХИЙДИЙН ХАРИЛЦААНЫ ТУХАЙ ХУУЛЬД
ӨӨРЧЛӨЛТ ОРУУЛАХ ТУХАЙ

1 дүгээр зүйл. Төр, сүм хийдийн харилцааны тухай хуулийн 8 дугаар зүйлийн 8.2, 8.3 дахь хэсгийг дор дурдсанаар өөрчлөн найруулсугай:

1/8 дугаар зүйлийн 8.2 дахь хэсэг:

“8.2.Боловсролын бүх шатны сургалтын байгууллагад шашны сургалт, цугларалт зохион байгуулахыг хориглоно. Энэ заалт нь шашны соёл, мэдлэг ухааны өв уламжлалын тухай шинжлэх ухааны сургалтад үл хамаарна.”
2/8 дугаар зүйлийн 8.3 дахь хэсэг:

“8.3.Шашны боловсролд суралцаж байгаа суралцагчдад суурь боловсрол заавал эзэмшүүлнэ. Боловсролын асуудал эрхэлсэн төрийн захиргааны төв байгууллага Засгийн газраас баталсны дагуу суурь боловсрол олгоход шаардагдах зардлын тодорхой хэсгийг олгож, багшлах боловсон  хүчнээр хангахад  дэмжлэг үзүүлэн мэргэжлийн хяналт тавина.”
2 дугаар зүйл. Энэ хуулийг Боловсролын тухай хуульд нэмэлт, өөрчлөлт оруулах тухай хууль хүчин төгөлдөр болсон өдрөөс эхлэн дагаж мөрдөнө гэж оруулахыг саналыг дэмжиж байгаа гишүүд гараа өргөнө үү.

Зөвшөөрсөн

6

Татгалзсан

4

Бүгд


10

Гишүүдийн олонхийн саналаар санал дэмжигдлээ.

Улсын Их Хурлын гишүүн С.Бямбацогт, П.Алтангэрэл, С.Эрдэнэ нарын гаргасан төслийн 3.1.15-д “боловсролын туслах ажилтан гэж цэцэрлэг, сургуулийн жолооч, үйлчлэгч, мужаан, цахилгаанчин, слесарь, галч болон нярав, нягтлан, үйлчилгээний бусад ажилтныг” гэж нэмэх гэсэн саналыг дэмжиж байгаа гишүүд гараа өргөнө үү. 

Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

2.Төслийн 43.1.7-д боловсролын туслах ажилтанд гэж нэмье гэсэн саналыг дэмжиж байгаа гишүүд гараа өргөнө үү.

Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн П.Алтангэрэл Улсын Их Хурлын чуулганы нэгдсэн хуралдаанд танилцуулахаар тогтов.

Гурав. Инновацийн тухай, Монгол Улсын Засгийн газрын тухай хуульд нэмэлт, өөрчлөлт оруулах тухай, Дээд боловсролын тухай хуульд нэмэлт оруулах тухай, Гадаадын хөрөнгө оруулалтын тухай хуульд нэмэлт оруулах тухай, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд нэмэлт, өөрчлөлт оруулах, Гадаадын иргэний эрх зүйн байдлын тухай хуульд нэмэлт оруулах, Шинжлэх ухаан, технологийн тухай хууль, Төрийн болон орон нутгийн өмчийн тухай хуульд нэмэлт оруулах, Захиргааны хариуцлагын тухай хуульд нэмэлт оруулах тухай, Технологи дамжуулах тухай хууль хүчингүй болсонд тооцох тухай хуулийн төслийг анхны хэлэлцүүлэгт бэлтгэсэн тухай.

Хэлэлцэж буй асуудалтай холбогдуулан Боловсрол, соёл, шинжлэх ухааны сайд Ё.Отгонбаяр, Шинжлэх ухааны академийн дэд ерөнхийлөгч, академич Д.Рэгдэл, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Э.Түвшинжаргал, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нарын бүрэлдэхүүнтэй ажлын хэсэг байлцав.

Хуулийн төслүүдийг анхны хэлэлцүүлэгт бэлтгэсэн талаарх ажлын хэсгийн санал, дүгнэлтийг Улсын Их Хурлын гишүүн, ахлагч С.Бямбацогт гишүүн танилцуулав.

Санал, дүгнэлттэй холбогдуулан Улсын Их Хурлын гишүүн Д.Очирбатын асуусан асуултад Улсын Их Хурлын гишүүн С.Бямбацогт, Боловсрол, соёл, шинжлэх ухааны сайд Ё.Отгонбаяр, ажлын хэсгээс Д.Рэгдэл нар хариулж, тайлбар хийв.

А.Тлейхан: -Инновацийн хуулийн төслийн талаарх зарчмын зөрүүтэй саналын томъёолол:

1.Өмнө нь хураалгасан 12 дахь санал буюу хуулийн төслийн 5.1 дэх хэсгийн өндөр технологи, инновацийн зөвлөл гэснийг Шинжлэх ухаан, технологийн үндэсний зөвлөл гэж өөрчлөх саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

3

Бүгд


10

Гишүүдийн олонхийн саналаар санал дэмжигдлээ.

2.Төсөлд дор дурдсан агуулгатай 6.1.13 дахь заалт нэмэх:

6.1.13. Шинжлэх ухааны парк байгуулахдаа Шинжлэх ухаан, технологийн үндэсний зөвлөлийн санал, дүгнэлтийг үндэслэнэ гэсэн саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

3

Бүгд


10

Гишүүдийн олонхийн саналаар санал дэмжигдлээ.

3.Төсөлд дор дурдсан агуулгатай 6.1.14, 6.1.15 дахь заалтыг нэмэх:

6.1.14.Шинжлэх ухааны парк байгуулах шийдвэр гаргах, удирдлагын томилох, журам, дүрмийг батлах.

6.1.15.Паркын нутаг дэвсгэрт олгосон газар төрийн өмчийн барилга, байгууламжийн ашиглалт, нутаг дэвсгэрт үйлчлэх хөнгөлөлт, урамшуулалт, тэдгээрийн хэлбэр, хэмжээний талаарх холбогдох дүрэм, журам баталж мөрдүүлэх гэсэн саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

3

Бүгд


10

Гишүүдийн олонхийн саналаар санал дэмжигдлээ.

4.Төслийн 7.1.5 дахь заалтын “шинжлэх ухаан, технологийн парк” гэснийг хасах саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

3

Бүгд


10

Гишүүдийн олонхийн саналаар санал дэмжигдлээ.

5.Төсөлд дор дурдсан агуулгатай 7.1.6 дахь заалтыг шинээр нэмэх:

7.1.6. Энэ хуулийн 6.1.10, 6.1.15-д заасан шинжлэх ухааны парктай холбоотой дүрэм, журам, төсөл боловсруулж Шинжлэх ухаан, технологийн үндэсний зөвлөлөөр хэлэлцүүлж, Засгийн газарт өргөн барих гэж оруулах саналыг дэмжиж байгаа гишүүд гараа өргөнө үү.

Зөвшөөрсөн

7

Татгалзсан

3

Бүгд


10

Гишүүдийн олонхийн саналаар санал дэмжигдлээ.

Энэ саналтай уялдуулж өмнө нь хураалгасан 19-25 дахь саналыг татаж авна гэсэн саналыг дэмжиж байгаа гишүүд гараа өргөнө үү.

Зөвшөөрсөн

6

Татгалзсан

4

Бүгд


10

Гишүүдийн олонхийн саналаар санал дэмжигдлээ.

Байнгын  хорооноос гарах санал, дүгнэлтийг Улсын Их Хурлын гишүүн С.Бямбацогт Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 16 цаг 20 минутад өндөрлөв.

Тэмдэглэлтэй танилцсан:

НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ БАЙНГЫН ХОРООНЫ ДАРГА
А.ТЛЕЙХАН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГЧ


          Б.БАТГЭРЭЛ
УЛСЫН ИХ ХУРЛЫН 2011 ОНЫ НАМРЫН ЭЭЛЖИТ ЧУУЛГАНЫ  НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ БАЙНГЫН ХОРООНЫ 2012 ОНЫ 02 ДУГААР САРЫН 10-НЫ ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

А.Тлейхан: -2012 оны 2 дугаар сарын 10-ны өдрийн хуралдааны ирцийг танилцуулъя. Энд гишүүд Д.Арвин, С.Эрдэнэ, П.Алтангэрэл, Д.Очирбат, Д.Дондог, Д.Оюунхорол, А.Тлейхан. Д.Одбаяр гишүүн ирээд ирцэнд ороод гарлаа, С.Бямбацогт гишүүн орж ирж явна. Д.Кёкүшюзан Батбаяр гишүүн сая орж ирээд гарсан. Ингээд ирц хангалттай байна. 

Хуралдаанаар хэлэлцэх асуудлаа танилцуулж батлуулъя.

1.Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай, Нийгмийн даатгалын тухай хуулиудад хэрэглэх журмын тухай хуульд нэмэлт оруулах тухай хуулийн төслүүдийг хэлэлцэнэ.

Энэ хуулийг Д.Оюунхорол нарын гишүүд,  С.Эрдэнэ нарын гишүүд гэсэн хоёр талын өргөн барьсан хуулиуд байгаа. Үүнийг нэгтгэж анхны хэлэлцүүлэг хийх юм.

2.Боловсролын тухай хуульд нэмэлт, өөрчлөлт оруулах хууль байгаа. Үүнийг дагаж орж ирсэн Дээд боловсролын тухай хуульд нэмэлт, өөрчлөлт оруулах тухай хуулийн төслүүдийг хэлэлцэнэ. Энэ хуулийг Монгол Улсын Засгийн газраас, мөн Д.Оюунхорол нарын нэр бүхий гишүүдээс өргөн мэдүүлсэн хууль байгаа. Үүнийг нэгтгэж анхны хэлэлцүүлэг хийх юм.

3.Инновацийн тухай Монгол Улсын Засгийн газрын тухай хуульд нэмэлт оруулах тухай хууль, Дээд боловсролын тухай хуульд нэмэлт, өөрчлөлт оруулах тухай хууль, Гадаадын хөрөнгө оруулалтын тухай хуульд нэмэлт оруулах тухай хууль, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд өөрчлөлт оруулах тухай хууль, Гадаадын иргэний эрх зүйн байдлын тухай хуульд нэмэлт оруулах тухай хууль, Шинжлэх ухаан, технологийн тухай хуульд нэмэлт оруулах тухай хууль, Төрийн болон орон нутгийн өмчийн тухай хуульд нэмэлт, өөрчлөлт оруулах тухай, Захиргааны хариуцлагын тухай хуульд нэмэлт оруулах тухай, Технологи дамжуулах тухай хуулийг хүчингүй болсонд тооцох тухай хуулийн төслийн анхны хэлэлцүүлгийг хийх юм. Ийм гурван асуудал байна.

Хэлэлцэх асуудалтай холбогдуулж өөр санал байна уу?

-Алга байна.

Хэлэлцэх асуудлаа баталъя.

-Батлав.

Эхний асуудалдаа оръё.

Нэг. Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай, Нийгмийн даатгалын тухай хуулиудад хэрэглэх журмын тухай хуульд нэмэлт оруулах тухай хуулийн төслүүд /анхны хэлэлцүүлэг/.

Хэлэлцэж буй асуудалтай холбогдуулан Байнгын хорооны хуралдаанд оролцож байгаа ажлын хэсгийн бүрэлдэхүүнийг танилцуулъя.

Нийгмийн хамгаалал, хөдөлмөрийн сайд Т.Ганди, мөн яамны газрын дарга Н.Аюуш, Нийгмийн даатгалын ерөнхий газрын дарга Ч.Алтанхуяг, мэргэжилтэн Дашдондог нар оролцож байна. 

Төслийг анхны хэлэлцүүлэгт бэлтгэсэн талаарх танилцуулгыг ажлын хэсгийн ахлагч Д.Оюунхорол гишүүн танилцуулна.

Д.Оюунхорол гишүүнийг урьж байна.

Д.Оюунхорол: -Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийн төсөл дээр бид, ажлын хэсэг маань ажиллалаа.

1995 оноос өмнө БНМАУ-ын Тэтгэврийн хуулийг үүргийн дагуу үүссэн, улсын төсвөөс бүрэн санхүүжүүлбэл зохих тэтгэврийн хөрөнгийг 1995 оноос эхлэн эв санааны нэгдлийн зарчмын дагуу нийгмийн даатгалын сан болон улсын төсвөөс санхүүжүүлж ирсэн. Тэтгэврийн шинэчлэлийн хүрээнд тодорхой арга хэмжээнүүдийг авч хэрэгжүүлж байсан боловч өнөөдрийг хүртэл шимтгэлээс хуримтлал үүсэх зарчим бүхий хагас болон бүрэн хуримтлалын тогтолцоо иж бүрнээрээ бий болж чадаагүй байна гэж бид ажлын хэсэг дээр үзсэн. Тэтгэврийн зөрүүг арилгах асуудлаар бид нар өнөөдрийн үйлчилж байгаа хуулиудынхаа хүрээнд асуудлыг авч үзлээ.

Нэгдүгээрт, Нийгмийн халамжийн тухай  хуулиар Нийгмийн даатгалын тухай хууль тогтоомжид заасны дагуу тэтгэвэр авах эрх үүсээгүй дараах иргэнд сар бүр олгоно гээд, 60 ба түүнээс дээш насны эрэгтэй, 55 бас түүнээс дээш настай эмэгтэй халамжийн тэтгэвэр тогтоолгох боломж бүрдсэн. Ингэснээр өнөөдөр хөдөөгүй малчид, ажил, орлогогүй байгаа иргэд тэтгэврээ тогтоолгох боломж бүрдсэн. Энэ бол энэ удаагийн Монгол Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны хийсэн их том ажил байсан. Үүгээр нэг хэсэг хүмүүс тэтгэврээ тогтоох эрх зүйн орчинтой болсон.

Хоёрдугаарт, өнөөдөр Нийгмийн даатгалын тухай хуулинд Нийгмийн даатгалын хууль тогтоомжид заасан болзол, журмын дагуу шимтгэл төлж, нийгмийн даатгалд даатгуулсан иргэн хуульд заасан тэтгэвэр, тэтгэмжийг авах эрхтэй байгаа. Ингээд өндөр насны тэтгэвэр авч байгаа 300 мянга 668 ахмад байна. 1995 оноос өмнө тэтгэвэр тогтоолгосон 81 мянга 936 ахмад байна. 1995 оноос хойш тэтгэврээ нийт тогтоолгосон 81 мянга 431 ахмад байна. Ингээд тэтгэврийн зөрүү арилгах тооцоонд 160 гаруй мянган иргэний асуудлыг авч үзэх тийм шаардлага байна гэж ажлын хэсэг бид үзсэн. Ингээд 2012 оны улсын төсөвт тэтгэврийн нийт зардалд 212 тэрбум төгрөг төсөвлөгдсөн байна. Үүнээс 21 тэрбум төгрөгийг шинээр тэтгэвэр авагчдад зориулж олгохоор байгаа. 191 тэрбум төгрөг нь тэтгэврийн зөрүү арилгах, тэтгэврийн нэмэгдэлд зарцуулахаар эх үүсвэр нь сууж, батлагдсан. Ингэснээр 2008 оноос хойшхи хугацаанд тэтгэврийн худалдан авах чадвар буурсан. Тэтгэврийн өсөлт нь цалингийн өсөлтөөсөө хоцорсон зэрэг асуудлыг шийдэх үүднээс Засгийн газрын тооцоолол хийснээр  2012 оны 01 дүгээр сарын 01-нээс нийт тэтгэвэр авагч 300 мянган хүндээ 35 мянган төгрөгийн тэтгэврийг нэмж олгохоор шийдвэрлэсэн байгаа. Энэ нь 115,8 тэрбум төгрөг.

Үлдсэн, бидний ярьж байгаа 160 мянган хүн болон бага орлоготой байгаа, өөрөөр хэлбэл, бага тэтгэвэртэй байгаа хүмүүсийн тэтгэврийг нэмэгдүүлэх, тэтгэврийн зөрүүг арилгах энэ асуудлыг бид хуулиараа одоо шийдвэрлэж байгаа юм. Ингээд та бүхэнд санал хураалгах томъёоллоо бид тараасан байгаа. 

Ингэснээр 1995 оноос өмнө тэтгэвэр тогтоолгосон 81 мянга 936 ахмадын тэтгэврийн зөрүүг арилгая. 1995 оноос хойшхи 81 мянга 431 ахмадын тэтгэврийн зөрүүг арилгая. Бид энэ хоёр зөрүүг арилгахын тулд  бага тэтгэвэртэй байгаад нь арай ихээр зөрүүг нь нэмж өгье. Арай өндөр тэтгэвэртэй байгаа дээр нь арай бага нэмэгдүүлье. Ингэснээрээ бид тэтгэврийн зөрүүг ойролцоогоор бидний одоогийн ажлын хэсгийн тооцоолсноор бага тэтгэвэртэй дээр нь 50 мянга нэмье, их тэтгэвэртэй байгаа дээр нь 25 мянга нэмье гэсэн ийм тооцоо, судалгаа хийсэн. Энэ тооцоо судалгааг бид жишээ татаж байгаа. Монгол Улсын Засгийн газар хуралдаанаараа шийдвэрлэж, уг асуудлыг яаж нэмэгдүүлэх эх үүсвэртэйгээ тооцож саналаа оруулах байх. Бидний санал бол ямар ч гэсэн хууль, эрх зүйн орчинг нь бүрдүүлж өгье гэсэн ийм саналтай байгаа юм. 

Цаашдаа ер нь яах юм бэ? Улс төрийн намууд цалин, тэтгэврийг нэмэгдүүлэх асуудлыг амлалт болгоод байх юмуу, нэгдсэн цалин хөлсний, тэтгэвэр, тэтгэмжийг нэмэгдүүлэх бодлого явах уу гэдэг дээр бид нар Нийгмийн даатгалын сангаас олгох тухай хуульд нэмэлт, өөрчлөлт оруулах нэг том заалт оруулж байгаа. Ингэснээр бид Нийгмийн даатгалын тухай хууль хүчин төгөлдөр болохоос өмнөх тэтгэврийн энэ зөрүүгээ арилгачихаад, дараа нь Нийгмийн даатгалын үндэсний зөвлөл, Үндэсний статистикийн хороо, эдгээрийн саналыг үндэслэж цалин хөлс, тэтгэвэр, тэтгэмжийг нэмэгдүүлэх асуудлыг инфляцитай нь уялдуулдаг, бодох итгэлцүүрийг нь жилд шинэчлээд түүгээрээ тогтоодог байх саналыг оруулж бас санал хураалгая гэсэн бодолтой байгаа юм. Баярлалаа.

А.Тлейхан: -Д.Оюунхорол гишүүнд баярлалаа. Ажлын хэсгээс асуух асуулттай гишүүн байна уу?

П.Алтангэрэл, С.Эрдэнэ гишүүд.

П.Алтангэрэл: -Тэтгэврийн зөрүү арилгах тухай энэ асуудлыг бид арай удаан хэлэлцэж байна. Чуулган завсарлахын өмнө амжаад хэлэлцээд, гаргаад дуусгамаар байна. Энэ удаан хугацаанд энэ хуулийг хэн хаана, яаж гацаагаад байсан юм бэ? Тэр гацаагаад байсан хүмүүсийг тойрог дээр нь очиж зарлах хэрэгтэй шүү дээ. “Энэ хүмүүс ингэж гацаагаад байна шүү“ гэж. 

Би Нийгмийн бодлогын байнгын хорооны даргад хэлэх гээд байна. Одоо энэ зөрүүг арилгах тухай хууль, Боловсролын хууль хоёрыг бид энэ чуулганы хугацаанд батлаад гаргаж чадах уу?

А.Тлейхан: -Гаргана гэсэн төлөвлөгөөтэй байгаа. Манай хэлэлцүүлгээс л хамаарна шүү дээ.

П.Алтангэрэл: -Тэгвэл үүнийг анхны хэлэлцүүлгээр нь батлах боломж байна уу?

А.Тлейхан: -Боломжгүй юм билээ.

П.Алтангэрэл: -Яагаад болохгүй байгаа юм бэ?

А.Тлейхан: -Зарчмын зөрүүтэй санал байгаа юм.

С.Эрдэнэ гишүүн асууя.

С.Эрдэнэ: -Бид нар үдээс хойш чуулганы нэгдсэн хуралдаантай. Үүний дараа бас бусад Байнгын хороод байгаа учраас цаг хэмнэх үүднээс бид ний нуугүй хэлэхэд тэтгэврийн зөрүү арилгах асуудал дээр ажлын хэсэг олон хуралдсан, олон талаас нь бид олон ярьсан. Олон ч удаа хэрэлдэж маргасан. Тэгээд манай Д.Очирбат дарга, Д.Оюунхорол, Ц.Мөнх-Оргил гишүүдийн өргөн барьсан төсөл, мөн бидний өргөн барьсан төсөл бол зарчмын хувьд айхтар зөрүү байгаагүй. Энэ хоёрыг нэгтгээд, ер нь төсвийн боломж байгаа. Тооцоо, судалгаа хийгдсэн байгаа. Энэ бүгд дээр үндэслээд үүнийгээ хурдан түргэн, анхны хэлэлцүүлгийг нь батлаад чуулгандаа хурдан оруулаад явбал яасан юм бэ гэсэн ийм л зарчмын саналтай байна.

А.Тлейхан: -Анхны хэлэлцүүлгээр батлах боломжтой эсэх талаар хуулийн зөвлөх тайлбар өгөөч.

Н.Тунгалаг: - Дэгийн тухай хуулийн 16.3-т заасан байгаа. Төслийн талаар зарчмын зөрүүтэй санал гараагүй байвал анхны хэлэлцүүлгээр батлах боломжтой байгаа юм. Энэ төслийн талаар бол Ардчилсан намын бүлгээс санал ирсэн. Ардын намаас тодорхой санал ирсэн учраас үүнийг  зарчмын зөрүүтэй санал болгож оруулж байгаа юм.

А.Тлейхан: -Гишүүд ээ, амжинаа. Чуулган 2 дахь өдрийн орой хаах чиглэл үндсэндээ гарч байна. Бид үүний дараа анхны хэлэлцүүлгийг нэгдсэн хуралдаанд оруулах боломжтой. Биднээс бас хамаарна.

Ингээд асуулт, хариулт дууслаа. Зарчмын зөрүүтэй саналын томъёолол байгаа. Хоёр төрлийн саналаар санал хураалгая.

Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт оруулах тухай хуулийн төслийн талаарх  зарчмын зөрүүтэй саналын томъёоллыг уншъя.

1.Төслийн 1 дүгээр зүйл буюу Нийгмийн даатгалын сангаас олгох Тэтгэвэр, тэтгэмжийн тухай хуулийн 5 дугаар зүйлийн 6 дахь хэсгийг Нийгмийн даатгалын тухай хууль хүчин төгөлдөр болохоос өмнөх болон мөн үеийн хөдөлмөрийн хөлс, түүнтэй адилтгах орлогоос тэтгэвэр тогтоолгосон иргэдийн тэтгэврийг бодоход баримталсан хөдөлмөрийн хөлс, түүнтэй адилтгах орлогыг шимтгэл төлсөн хугацаа, эрхэлж байсан ажил, албан тушаал, хөдөлмөрийн нөхцөл нь ижил, 1995 оноос хойш тэтгэврээ тогтоолгосон иргэний тэтгэврийг бодоход баримталсан хөдөлмөрийн хөлс, түүнтэй адилтгах орлогын хэмжээтэй дүйцүүлэн тооцно гэж өөрчлөн найруулах гэсэн санал байна. Дэмжиж байгаа гишүүд гараа өргөнө үү.

Зөвшөөрсөн

8

Татгалзсан

2

Бүгд


10

Гишүүдийн олонхийн саналаар санал дэмжигдлээ.

Санал гаргасан гишүүд Д.Оюунхорол, С.Эрдэнэ, А.Тлейхан, Д.Очирбат, П.Алтангэрэл, Д.Арвин нар байна.


Нийгмийн даатгалын тухай хуулиудыг хэрэглэх журмын тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томъёоллыг танилцуулъя.

2.Төслийн 1 дүгээр зүйл буюу Нийгмийн даатгалын хуулиудыг хэрэглэх журмын тухай хуулийн 32 дугаар зүйлийг дор дурдсанаар өөрчлөн найруулах:

1.Нийгмийн даатгалын тухай хууль хүчин төгөлдөр болохоос өмнөх болон мөн үеийн хөдөлмөрийн хөлс, түүнтэй адилтгах орлогоос тэтгэвэр тогтоолгосон иргэдийн тэтгэврийг бодоход баримталсан хөдөлмөрийн хөлс, түүнтэй адилтгах орлогыг шимтгэл төлсөн хугацаа, эрхэлж байсан ажил, албан тушаал, хөдөлмөрийн нөхцөл нь ижил, 1995 оноос хойш тэтгэвэр тогтоолгосон иргэний тэтгэврийг бодоход баримталсан хөдөлмөрийн хөлс, түүнтэй адилтгах орлогын хэмжээтэй дүйцүүлэн тооцно.

2.Хөдөлмөрийн хөлс, түүнтэй адилтгах орлогыг дүйцүүлэн тооцох итгэлцүүрийг хэрэглээний үеийн үнийн өөрчлөлт, цалин хөлсний өсөлттэй уялдуулан Үндэсний статистикийн хороо, Нийгмийн даатгалын үндэсний зөвлөлийн саналыг үндэслэн Засгийн газар жил бүр шинэчлэн тогтооно.

3.Энэ зүйлийн 2 дахь хэсэгт заасан итгэлцүүрийг хэрэглэх журмыг Нийгмийн даатгалын үндэсний зөвлөлийн саналыг үндэслэн Нийгмийн даатгалын асуудал эрхэлсэн Засгийн газрын гишүүн батална гэж өөрчлөн найруулах. Санал гаргасан Их Хурлын гишүүн Д.Оюунхорол, С.Эрдэнэ, А.Тлейхан, Д.Очирбат, П.Алтангэрэл, Д.Арвин нар байна.

Энэ саналыг дэмжье гэсэн гишүүд гараа өргөнө үү.

Гишүүдийн олонхийн саналаар санал дэмжигдлээ.

Ингээд санал хураалт дуусаж байна. Хэрэгжүүлэх хугацаан дээр ямар санал байна вэ? 5 дугаар сарын 01-нээс хэрэгжүүлэх нь зүйтэй гэж манай Хөдөлмөрийн яамнаас санал оруулж байгаа юм байна. Зүйтэй юу? Энэ оны 5 дугаар сарын 01 гэж тогтох уу?

Т.Ганди: -Би тайлбарлая.

А.Тлейхан: -Т.Ганди сайд.

Т.Ганди: -5 дугаар сарын 01-нээс тэтгэвэр нэмэгдүүлэх хоёр дахь шатны арга хэмжээтэй нийцүүлээд явуулбал хүчин төгөлдөр болохоор санал гаргаж өгөөч.

Хоёрдугаарт, төсөвт тодорхой нэмэлт, эх үүсвэр шаардагдаад байгаа юм. Яг энэ байдлаар нэмэлт ороход. Жишээлбэл, өнөөдрийн төсөвт суусан мөнгөн дээр жилдээ 60 тэрбум төгрөг шаардагдана гэж үзвэл 5 дугаар сарын 01-нээс 40 тэрбум төгрөг нэмэлт эх үүсвэр шаардана. Тийм учраас төсвийн тодотгол дахиад хийхгүй тохиолдолд яах вэ? Энэ асуудлаар Засгийн газар дээр бид нар яг энэ хууль батлагдахын өмнө, 1 дэх өдөр нь ч юмуу, ярих хэрэгтэй байна. Тэгэхгүй бол 7, 8 дугаар сар гэвэл төсвөөс гаргах мөнгө нь багасна. 5, 4 сар гэвэл эх үүсвэр нэмэгдэнэ. Ийм байгаа юм. Үүнийг гишүүд анхаарч өгөөч гэж хэлмээр байна.

А.Тлейхан: -С.Эрдэнэ гишүүн.

С.Эрдэнэ: -Т.Ганди сайд бол мэдээж гарч болзошгүй эрсдлээс хамгаалах үүднээс саналаа хэлээд байх шиг байна. Би бол энэ дээр санаа зовох шаардлага байгаа юмуу даа? Ер нь энэ жил сонгуулийн жил байгаа. 5 дугаар сарын 01-нээс эхлээд мөрдөөд үүнийгээ арилгаад явчихвал сонгуулийн дараа тэртэй тэргүй шинэ парламент бүрдэнэ, шинэ Засгийн газар бүрдэнэ. Үүнтэй холбоотойгоор 2012 оны төсвийн тодотгол зайлшгүй хийгдэж таарна. Энэ асуудал нэг их асуудал биш байх гэж би бодож байна. Эдийн засгийн өсөлт боломжтой байгаа энэ цаг үед үүнийгээ 

5 дугаар сарын 01-нээс тооцоод явчихвал яасан юм бэ гэсэн ийм зарчмын санал байна.

Т.Ганди: -Яг ийм тохиолдолд протоколоор төсвийн тодотголд нэмэлт өгөх эх үүсвэрийг эргэж тооцож, энэ хууль хэрэгжүүлэхтэйгээр холбоотой гарахыг Засгийн газарт үүрэг болгосон ийм юм оруулахгүй бол болохгүй байх.

А.Тлейхан: -5 дугаар сарын 01 гэж тогтох уу, гишүүд ээ?

-5 дугаар сарын 01 гэж тогтлоо.

Байнгын хорооноос анхны хэлэлцүүлэг хийсэн талаарх санал, дүгнэлтийг Улсын Их Хурлын гишүүн, ажлын хэсгийн ахлагч Д.Оюунхорол Улсын Их Хурлын нэгдсэн хуралдаанд танилцуулахаар томилъё.

Гишүүдэд баярлалаа. Эхний асуудал дууслаа.

Хоёр. Боловсролын тухай хуульд нэмэлт, өөрчлөлт оруулах тухай, Дээд боловсролын тухай хуульд нэмэлт оруулах тухай хуулийн анхны хэлэлцүүлэг.

Хуулийн төслийг анхны хэлэлцүүлэгт бэлтгэсэн талаарх ажлын хэсгийн дүгнэлтийг мөн ажлын хэсгийн ахлагч Д.Оюунхорол гишүүн танилцуулна.

Д.Оюунхорол: -Нийгмийн бодлого, боловсрол, соёл, шинжлэх ухааны байнгын хорооны 2012 оны 02 дугаар сарын 12-ны өдрийн 02 дугаар тогтоолоор Монгол Улсын Засгийн газраас Улсын Их Хуралд өргөн мэдүүлсэн Боловсролын тухай хуульд нэмэлт, өөрчлөлт оруулах тухай, Дээд боловсролын тухай хуульд нэмэлт, өөрчлөлт оруулах тухай хуулиудын төслийг хэлэлцүүлэгт бэлтгэх үүрэг бүхий ажлын хэсэг гурван удаа хуралдаж, боловсруулсан зарчмын зөрүүтэй саналын талаар та бүхэндээ танилцуулъя.

Ажлын хэсгээс хуулийн төслүүдийг хэлэлцүүлэгт бэлтгэхдээ Дээд боловсролын чанар, өрсөлдөх чадварыг дээшлүүлэх, сургалтын чанар, стандарт, сургуулиудад тавих шаардлагыг олон улсын жишигт нийцүүлж боловсронгуй болгох, сургуулиудыг өрсөлдөх чадвартай, цөөн сургуультай болгож, өмчийн хэлбэр харгалзахгүйгээр төрөөс дэмждэг болгох зэрэг асуудлуудыг чухалчлан авч үзсэн.

Нэгдүгээрт, ерөнхий боловсролын сургууль, цэцэрлэгийн багшийн мэргэжил дээшлүүлэхтэй холбогдон гарах зардлыг боловсролын байгууллагын өмчийн хэлбэрийг үл харгалзан улсын төсвийн хөрөнгөөр шийдвэрлүүлдэг байя. 

Хоёрдугаарт, төрийн болон орон нутгийн өмчийн ерөнхий боловсролын сургуулийн захирал, цэцэрлэгийн эрхлэгчийг 5 жилийн хугацаагаар томилох бөгөөд ажлын үр дүнг харгалзан энэ хугацааг дахин нэг удаа сунгаж болно гэсэн томъёолол оруулах.

Гуравдугаарт, бүх шатны сургууль, цэцэрлэгт боловсролын тухай хуулийн 43.1.2-т заасан албан тушаалд 25 ба түүнээс дээш жил ажилласан иргэн өндөр настны тэтгэвэр тогтоолгох бол 24 сарын цалинтай тэнцэх хэмжээний нэг удаагийн мөнгөн тэтгэмжийг улсын төсвөөс өмчийн хэлбэрийг үл харгалзан ажиллаж байгаа байгууллагаар нь дамжуулан олгож төрийн бус өмчийн сургууль, цэцэрлэгийн багш, албан тушаалтанд олгох тэтгэмжийг төрийн албан хаагчийн цалингийн сүлжээг баримтлах гэсэн ийм зарчмын асуудал оруулж ирж байгаа.

Дараа нь ерөнхий боловсролын сургуулийн цэцэрлэгийн багш, удирдан албан тушаалтны мэргэжлийн зэрэг, ур чадварыг өмчийн хэлбэрийг үл харгалзан улсын төсвийн хөрөнгөөр 5 жилд нэг удаа дээшлүүлнэ гэсэн ийм саналуудыг ажлын хэсэг дээр ярилцаж, зарчмын асуудал болгож бид оруулж ирж байгаа. Анхаарал тавьсанд баярлалаа.

А.Тлейхан: -Асуулттай гишүүн: Д.Очирбат, П.Алтангэрэл гишүүд байна.

Д.Очирбат: -Өчигдөр энэ ажлын хэсгийн боловсруулсан санал дээр намын бүлэг дээр энэ чинь бас хөндөгдөж яригдаад, тэгээд ерөнхий боловсролын сургууль, цэцэрлэгийн хувийн хэвшлийн сургууль, цэцэрлэгийн багш нарын холбогдон гарах мэргэжил дээшлүүлэх зардлыг хувийн хэвшлийнхэн өөрсдөө гаргачихгүй заавал яагаад төрөөс шийдвэрлүүлэх гээд байдаг юм бэ? Багш нарыг мэргэжил дээшлүүлэх энэ зардлыг аж ахуйн нэгж, байгууллага юм чинь гаргачихаж болдоггүй юмуу? 40.8 дээр бас дахиад байна. Ерөнхий боловсролын сургууль, цэцэрлэгийн багш, удирдах албан тушаалтны мэргэжлийн зэрэг, ур чадварыг өмчийн хэлбэр үл харгалзан гээд. Би дэмжиж байгаагаа ойлгож байна. Ерөнхий боловсролын сургууль, ер нь багш нар мэргэжил дээшлүүлэхтэй холбогдон гарах зардлыг дэмжиж байна.

Гэхдээ хувийн хэвшлийнхэн чинь өөрсдөө төлбөр авдаг. Баахан үнэтэй сургуулиуд нээгдсэн. Жилдээ 17, 18 мянган долларын өртөгтэй. Их, дээд сургуулиудаас 10, 20 дахин илүү өртөгтэй энэ сургуулиудыг багш нарын мэргэжил дээшлүүлэхийг нь заавал яагаад төрөөс дэмжих ёстой юм бэ?

А.Тлейхан: -Д.Оюунхорол гишүүн хариулъя.

Д.Оюунхорол: -Бид ажлын хэсэг дээр ийм санал ярьсан. Би энд нэг санал, дүгнэлтийг уншиж танилцуулъя гэж бодож байна.

Боловсролын тухай хуульд нэмэлт, өөрчлөлт оруулах тухай хуулийн ажлын хэсэг санал тавьж, МАН-ын бүлгийн хурлаар хэлэлцүүлсэн. Бүлгийн ажлын хэсгээс ирүүлсэн саналыг би та бүхэнд танилцуулъя.

Монгол Улсын Засгийн газраас өргөн барьсан Боловсролын тухай хуульд нэмэлт, өөрчлөлт оруулах тухай хуулийн төсөлд Улсын Их Хурал дахь МАН-ын бүлгээс дараах саналыг хүргүүлж байна.

Төслийн 28.1.28 дахь заалтыг ерөнхий боловсролын сургууль, цэцэрлэгийн багшийн мэргэжил дээшлүүлэхтэй холбогдох гарах зардлыг боловсролын байгууллагын өмчийн хэлбэрийг үл харгалзан төсвийн хөрөнгөөр шийдвэрлэдэг байх гэж өөрчлөн найруулах.

Хоёрдугаарт, төслийн 1 дүгээр зүйлийн 43.1.4 дэх заалт дахь бүх шатны сургууль, цэцэрлэгт энэ хуулийн 43.2.1-д заасан албан тушаалд 25 ба түүнээс дээш жил ажилласан.

Д.Очирбат: -би өөр асуулт асуусан шүү дээ.

Д.Оюунхорол: -Би бүлгийн саналыг уншиж танилцуулж байна.

Д.Очирбат: -Бүлгийн санал дээр ч гэсэн энэ бас яригдсан шүү дээ.

Д.Оюунхорол: -Би бүлгийн саналыг албан ёсоор уншиж байна. Би албан ёсоор бүлгийн гарсан саналыг уншиж байна. Бидний ажлын хэсгээс оруулсан саналаас ийм зүйлүүд нь дэмжигдээд, ийм зүйлүүд нь дэмжигдээгүй гэдгийг би танилцуулж байна.

Энэ ямар саналуудыг хэлж байгаа вэ гэхээр нэгдүгээрт, ер нь хүүхэдтэй ажилладаг, оюуны салбарт хөрөнгө оруулалт хийгээд, насаараа боловсролын салбарт ажиллаж байгаа багш нарыг өмчийн хэлбэрийг нь харгалзахгүйгээр мэргэжил, боловсролыг нь дээшлүүлдэг байх нь Монгол Улсын Үндсэн хуулиар олгогдсон заалт юм.

Хоёрдугаарт, 25 жил хүүхэдтэй ажиллаад, оюуны салбарт хөрөнгө оруулалт хийсэн, багш мэргэжлийг эзэмшсэн энэ хүмүүс өнөөдөр тийм өндөр цалинг авдаггүй. Дундаж багш 300 мянган төгрөгийн цалинтай байна. Өнөөдөр 10 жилийн хувийн дунд сургуулиудын өндөр төлбөрийн тухай Д.Очирбат гишүүн маань ярьж байна. Бас түүнтэй санал нэг байна. Гэхдээ өнөөдөр хувийн хэвшлийн дунд сургуулиуд дотор өндөр төлбөртэй сургууль тав, зургаахан ширхэг байгаа. Жишээлбэл, нэр дурдвал Олон улсын дунд сургууль, Америк гэсэн нэртэй нэг дунд сургууль, Орчлон, Хобби гэсэн ийм дөрвөн сургуулийн сургалтын төлбөр өнөөдөр 5 мянгаас 17 мянган долларын төлбөртэй байна. Энэ зөвхөн дөрвөн сургуулийн асуудал.

Бид өнөөдөр нийтлэг эрх ашиг нь юуг шийдэх гэж ярьж байгаа вэ гэвэл Монгол улсын ерөнхий боловсролын дунд сургуульд сурч байгаа 1 сая хүүхдийн асуудлыг шийдэх гэж ярьж байгаа учраас энэ өөрсдийнхөө хөрөнгө мөнгөний боломжтой байгааг харгалзаад хүүхдээ сургаж байгаа сургуулиудыг бас буруутгах арга байхгүй. Зах зээлийнхээ жамаар явж байгаа юм байна гэж үзэж байна. Өнөөдөр бусад сургуулиудад ийм өндөр хэмжээтэй боловсролын үйлчилгээ үзүүлдэг сургууль, байгууллага байхгүй ээ. Аймгийн төвүүд дээр хувийн нэртэйгээр нэрлэгддэг хувийн дунд сургууль бол 100 мянган төгрөгийн тэтгэмж аваад математикийн гүнзгийрүүлсэн сургалтыг явуулдаг сургууль ч байна. Дундаж 10 жилийн хувийн дунд сургууль бол ойролцоогоор 900 мянгаас 1 сая төгрөгийн сургалтын төлбөртэй байна. 

Боловсролд гарч байгаа үйлчилгээ үзүүлж байгаа зардал гэдэг бол өөрөө маш өндөр байдаг. Монголчуудын нийтлэг эрх ашигт нь амьдрал нь дундаж орлогоос доош байгаа учраас сургалтын төлбөрийг төдийлөн нэмээд байх боломжгүй, эцэг, эх үр хүүхдээ чанартай, чадвартай боловсрол эзэмшүүлэх юмсан гэж бодож оюунд нь хөрөнгө оруулалт хийхийг хүсэж байна. Тийм учраас өнөөдөр ядаж энд ажиллаж байгаа багш нарын эрх ашгийг бас тодорхой хэмжээгээр нийгмийн баталгааг нь Монголын төр хангаж өгөх ёстой гэж үзэж байгаа юм. Тийм учраас бид нар асуудлыг нэг тал руу нь туйлшруулахгүйгээр үнэхээр боловсролын салбарыг дэмжиж, ирээдүйдээ хөрөнгө оруулалт хийе, Монголын 21 дүгээр зууныг авч явах залуучууд маань боловсролтой, мэдлэгтэй, өв тэгш хүмүүжилтэй болгоё гэж бодож байгаа бол бид өнөөдөр энэ асуудлуудыг шийдэх ёстой. Ядаж 5 жилд нэг удаа.

Д.Очирбат: -Төлбөртэй сургуулиуд боловсон хүчнээ нь өөрсдөө хийж болохгүй юу гэж байна шүү дээ. Олон юм яриад хэрэггүй ээ. Наадахыг чинь ойлгож байна, Д.Оюунхорол гишүүн ээ.

Д.Оюунхорол: -5 жилд нэг удаа төрийн зардлаар сургана гэдэг нь ямар ч сургалт байж болно.

Д.Очирбат: -Наадахаа хэвлэлийн бага хурал дээр хэл ээ. Наадахыг чинь ойлгож байгаа. Хэвлэлийн бага хурал дээр та наад тайлбараа хий. Би иргэдээсээ өндөр төлбөр аваад 17 мянган долларыг жилдээ аваад байгаа.

Д.Оюунхорол: -Тэр чинь дөрвөн сургуулийн тухай ярьж байна гэж би танд хэлж байна шүү дээ.

Д.Очирбат: -Тэгээд энд чинь тэр орж байгаа шүү дээ.

Д.Оюунхорол: -Тэр сургуулиудыг орсон, ороогүйн тухай ер яриагүй байна шүү дээ.

Д.Очирбат: -Сургууль болж байгаа тэр байгууллагад нь бас хариуцлага үүрүүлэх юм байна биз дээ? Тэд нар чинь өөрсдийнхөө багш нарыг, ажилчдыг мэргэжил дээшлүүлэх, боловсролыг нь нэмэгдүүлэх, илүү боломжоор хангах үүрэгтэй биз дээ?

Д.Оюунхорол: -Д.Очирбат гишүүн ээ, 20 жил үүрсээр ирлээ. Өнөөдөр ч үүрч яваа. Монголын боловсролын систем өмчийн хэлбэрийг нь ялгавартайгаар 20 жил энэ үйл ажиллагааг явуулж ирсэн. Би жишээлбэл, энэ салбарыг мэддэг хүний хувьд танд энэ асуудлыг онцгой анхаараач ээ гэж анхааруулж байна.

Д.Очирбат: -Энэ дээр миний санал нэгдэхгүй байгаа юм.

А.Тлейхан: -Д.Оюунхорол гишүүн ээ, болноо. Ойлгомжтой.

Д.Очирбат: -Мөнгө авч байгаа хувийн хэвшлийн жил болгон өндөр төлбөр авч байгаа хүмүүсийн тэр сургуулийн боловсон хүчнийг бид төрөөс хавтгайруулж өмчийн хэлбэр харгалзахгүйгээр бүгдийг нь хавтгайруулж олгож байгаа нь зөв юмуу, буруу юмуу л гэж байгаа юм.

С.Эрдэнэ: -Би Д.Очирбат гишүүний асуултанд ажлын хэсэгт ажилласны хувьд нэмж хариулъя. Энэ дээр Д.Очирбат гишүүнд би нэг зүйлийг цохож хэлмээр байна. Юу вэ гэхээр өнөөдөр Монголын боловсролын салбарыг өнөөдөр тэргүүлэх салбар гэж хэрвээ үзэж байгаа бол. Хоёрдугаарт, суурь боловсролыг бүх хүүхдүүдээ үнэ төлбөргүй олгоно гэсэн Үндсэн хуулийн заалт хэрвээ үйлчилж байгаа бол, өнөөдөр боловсролын салбарт хувийн байна уу, төрийн байна уу, аль ч өмчийн хэлбэрт багшилж байгаа багш, тэнд сураад төгсөөд гарч байгаа хүүхэд бол монголын л иргэд. Яагаад өнөөдөр Үндсэн хуулийн 14 дүгээр зүйлийн 2-т заасан байгаа шүү дээ. Хүнийг эрхэлж байгаа ажил, албан тушаал, нийгмийн гарал байдал, шашин шүтлэг, боловсрол, мэдлэгээр нь ялгаварлан гадуурхахыг хориглоно гээд заачихсан байгаа. Бид өнөөдөр Үндсэн хууль зөрчсөн алхам хийж болохгүй шүү дээ.

Хоёрдугаарт, өнөөдөр та өөрөө эмч хүн. Яг энэ асуудлаа та тэгвэл Эрүүл мэндийн хууль дээр ярихгүй яасан юм бэ? Та үүнийг хоёр хуулиа өргөж байгаад баталж байсан санагдаж байна. Өрхийн эмнэлгүүдийг та яагаад төсөвт шилжүүлсэн юм бэ? Өнөөдөр төрөөс зайлшгүй харж хандаж байх ёстой.

Д.Очирбат: -Үгүй ээ, тийм том юм яримааргүй байна.

С.Эрдэнэ: -Юу гэсэн үг юм бэ? Энэ жижиг юмуу?

Д.Очирбат: -Би танаас асууж байна шүү дээ.

С.Эрдэнэ: -Д.Очирбат гишүүн ээ, нэг зүйлийг сонсчих. Би ганцхан юм хэлье. Би ч гэсэн гишүүн. Гишүүнийхээ хувьд би тайлбараа хэлье. Өнөөдөр илэн далангүй хэлэхэд хувийн хэвшлийн сургууль улсын нийслэлийн хэмжээнд нийт боловсролын байгууллагын  10,4 хувийн ачааг нь үүрч явдаг юм. Улсын хэмжээнд 6 орчим хувийг үүрч явдаг юм. Өнөөдөр өмчийн хэлбэрээр хүнийг ялгаварлан гадуурхах нь өөрөө ардчилсан нийгмийн мөн чанар мөн үү, биш үү? Өнөөдөр энэ талаас нь хармаар байна, хүний эрх талаас нь хармаар байна. Багш гэдэг бол төрийн бодлогод байж байх ёстой. Багш хичнээн чанартай байна, давтан сургалтаар багшийн хөгжлийн асуудлыг шийдэж чадаж байна, тэр хэмжээгээр тэнд сурч байгаа хүүхдийн оюуны хөрөнгө оруулалт тэр хэмжээгээр л нэмэгдэнэ.

Ерөнхий боловсролын сургуулиудад өндөр төлбөртэй, 10 мянган доллараа төлнө үү, 50 мянган доллараа төлнө үү, тэр бол эцэг, эхчүүдийн л сонголтын эрхийн асуудал шүү дээ. Заавал тэнд сургаад, хүмүүжүүлээдэх гэж хэн ч албадаагүй. Тийм учраас энэ бол, энэ хуульд хэлээд гацаагаад байх үндэс биш гэж ойлгож байна.

А.Тлейхан: -Д.Очирбат гишүүний хэлж байгаа санааг би ойлгохдоо өндөр төлбөр аваад байгаа, гадны хөрөнгө оруулалттай сургуулиуд авч байх юмуу, үндэснийхийг ялгах юм биш үү гэсэн санаа байна гэж ойлгоод байна.

П.Алтангэрэл: -Ер нь өндөр төлбөр авч байгаа сургуулиудын багш нарыг тэр сургуулиас нь төлбөрийг гаргуулж сургадаг гэж ярьж байгаа асуудал бол утгагүй асуудал. Тэр багш өндөр төлбөртэй хувийн сургуульд очоод багшилж байгаа багшийн буруу биш шүү дээ. Ерөөсөө ямар ч нөхцөлд багшийг алагчлах ёсгүй. Энэ бол олон улсын боловсролын талаар алагчлахтай тэмцэх тухай олон улсын конвенц гэж байгаа шүү дээ. Тэр конвенцид заачихсан байгаа. Тэнд юу гэж заасан бэ гэхээр мэргэжлийн багш нарыг бэлтгэхэд алагчлахгүй байх явдлыг хангах гээд заачихсан байгаа юм. Тэгэхээр Монгол Улсын Засгийн газар бол.

Д.Очирбат: -П.Алтангэрэл гишүүн ээ, наадахыг чинь ойлгож байна.

П.Алтангэрэл: -Би яриадахъя, чи хүлээж бай л даа.

Д.Очирбат: -Өөр асуух юм байхгүй, асуулт хангалттай гэсэн шүү дээ.

П.Алтангэрэл: -Тэгээд би ярьж байна шүү дээ. Чи яагаад миний ярихыг хориод байгаа юм бэ?

Д.Очирбат: -Одоо асуулт хангалттай юм чинь.

П.Алтангэрэл: -Би өөр юм ярих гэж байна, чи юундаа хориод байгаа юм бэ?

Д.Очирбат: -Миний асуусан асуулттай холбогдуулан гээд яриад байх юм байхгүй. Наадахыг чинь ойлгож байна. Хувийн хэвшлийнхийг нь ойлгож байна гэж байна шүү дээ.

П.Алтангэрэл: -Чи миний ярихыг юу гэж хориод байгаа юм бэ? Би ярих юмаа чамаар заалгахгүй ярина, за юу. Тэгэхээр би Эрүүл мэндийн тухай хуулийг хэлэлцэж байхыг санаж байна шүү. Бас л ийм асуудал яриад, та өөрөө зүтгүүлж байгаад л оруулж ирсэн. Эмч, багш хоёр яг адилхан, олны төлөө л явж байгаа хүмүүс. Энэ хуулийг хэлэлцэж батлахад заавал өндөр төлбөртэй сургуулийн багш нарын мэргэжлийг хасна гэсэн ийм юм яриад байдаг бол нэгэнт иргэдийн төлөөлөл, сонгогчдынхоо саналаар сонгосон Их Хурлын ярихгүй л байх ёстой асуудал шүү дээ, наадах чинь. Танай дүүрэг дээр ч гэсэн олон мянган хувийн сургууль, олон мянган багш нар байгаа шүү. Тийм биз дээ?

Д.Очирбат: -Чи битгий улс төржөөд бай.

П.Алтангэрэл: -А.Тлейхан дарга аа, Боловсролын тухай энэ хуулийг анхны хэлэлцүүлгээр явах боломж байгаа юу?

А.Тлейхан: -Зарчмын зөрүүтэй санал байгаа.

П.Алтангэрэл: -Би тэрийг л асуух гэсэн юм. 

А.Тлейхан: -Я.Батсуурь гишүүн.

Я.Батсуурь: -Сая хэд хоногийн өмнө Монгол Улсын Ерөнхийлөгч Дорноговь, Говь-Сүмбэр аймагт очиж иргэд, хүмүүстэй уулзалт хийсэн. Тэр үеэр энэ хуультай холбогдуулан манай тойргийн багш, боловсролын байгууллагын ажилтан нарын боловсролын салбарт ажиллаж байгаа үйлчилгээний ажилтан нарт 5 жил тутамд  нэг удаа 6 сарын үндсэн цалинтай тэнцэх тэтгэлэг, тэтгэмжийг олгох асуудлыг хуульчилж өгөөч гэсэн хүсэлт тавиад түүнийгээ бүгдээрээ гарын үсэг зураад хоёр аймгийн олон арван багш нарын гарын үсэгтэй сургуулийн ажилтан нарын гарын үсэгтэй ийм хүсэлт ирсэн юм. Үүнийг ажлын хэсгийн ахлагчид гардуулж өгье. Үүнийг хуулийн төсөлд зохицуулж өгөхийг эрхэмлэн хүсэж байна.

П.Алтангэрэл: -Би үүнийг ороод явж байгаа гэж ойлгож байгаа шүү дээ. Тэгээд ямар шалтгаанаар наадах чинь дэмжигдэхгүй байгаа юм бэ?

С.Эрдэнэ: -Ардын нам дээр дэмжигдэхгүй байгаа юм.

П.Алтангэрэл: -Тийм юм гэж юу байсан юм бэ? Тэд нар чинь, би тайлбар сонсъё.

Д.Оюунхорол: -Би П.Алтангэрэл, Я.Батсуурь гишүүний асуултанд хариулъя. Бид нар энэ асуудлыг ярьсан юм. Ажлын хэсэг дээр бид нар саналын томъёоллоо оруулаад, боловсролын салбарт байгаа нярав, нягтлан, тогооч, угаагч, манаач, галч гээд үйлчилгээний төрлийн мэргэжилтнүүдийн 5 жил тутамд нэг удаа ядаж гурван сарын тэтгэмжийг ч хамаагүй олговол яасан юм бэ гэдэг асуудлыг яриад, бид нар үүний тооцоо, судалгаа нь одоогийн өргөн баригдсан хуулийг хэлэлцэх үед яригдахаар төсөв, зардал мөнгө нь их байна, тийм учраас энэ томъёоллыг нь үлдээчихээд, Боловсрол, соёл, шинжлэх ухааны яам, Засгийн газарт үүрэг өгөөд үнэхээр улсын хэмжээнд хэдэн мянган ширхэг ийм ажилтан байгаа юм бэ? Тооцоо, судалгаагаа гаргаад тэгээд дараа нь Засгийн газрын хуралдаанаар хэлэлцээд оруулаад ирээч ээ.

Дэгийн тухай хуулиар төсөвтэй холбоотой хөрөнгө оруулалт шаардсан зардалтай асуудлыг ярихдаа Засгийн газраас заавал санал авах юм байна. Бид ажлын хэсэг ярьж байх үедээ судалж үзсэн. Тийм учраас ойролцоогоор улсын хэмжээнд 10 мянга орчим сургуулийн туслах ажилтан байна, ойролцоогоор 7 мянга орчим цэцэрлэгийн туслах ажилтнууд байна. Энэ чинь зөвхөн сургууль, цэцэрлэгийн асуудал нийлэхэд 17, 18 мянга, 20-иод мянган хүний асуудал байгаа учраас яам тооцоо, судалгаагаа хийгээд асуудлаа оруулж ирээч ээ гэдгээ бид нар энэ саналын томъёолол дээрээ үүрэг өгөхөөр, санал хураалгахаар боловсруулж оруулж ирсэн. Өөрөөр хэлбэл, таны саяын саналыг нягталж оруулж ирээч ээ гэдэг саналыг Засгийн газарт үүрэг өгөхөөр бид саналаа оруулж ирж байгаа юм.  Энэ саналтай хамт танд өгье.

Засгийн газар хуралдаанаараа хэлэлцэнэ. Энэ удаад амжихгүй, эхлээд бид нар энэ хуулиа гаргачихъя. Өнөөдрийн ажлын хэсгийн ажиллаад оруулж ирсэн хэмжээндээ энэ хуулиа баталж гаргачихаад, дараа нь Засгийн газарт үйлчилгээний ажилтнуудын цалин хөлсийг нэмэх асуудлаа боловсруулж оруулж ирээч ээ гэдэг гэрийн даалгавар өгч байна.

За яахав, бид нар улсын төсвийн кармаг бодоод магадгүй 6 сар биш, 3 сар байсан ч хамаагүй, нэмэгдүүлж оруулж ирээч гэдэг саналыг Ё.Отгонбаяр сайдад ажлын хэсэг дээр өчигдөр С.Эрдэнэ гишүүн бид ярьж байгаад хэлсэн. Ё.Отгонбаяр сайд энэ асуултанд бас хариулаад өгчихөөч ээ гэж бодож байна.

А.Тлейхан: -Ё.Отгонбаяр сайд.

П.Алтангэрэл: -Ойлгомжтой байхад юу сонсох юм бэ? Адилхан л юм ярина биз дээ.

Ё.Отгонбаяр: -Хариулах уу?

Ер нь Засгийн газраар төсөв, мөнгө нь хэлэлцэгдээгүй, улсын төсөвтэй холбоотой нэлээн их хөрөнгө зардал хөндөгдөх асуудлыг нэмж хэлэлцэх нь Улсын Их Хурлын дэгийн тухай хуулиар болохгүй байна гэсэн тайлбар ажлын хэсэг дээр гарсан. Дэгийн тухай хуулиараа болохгүй байгаа бол бид нар Засгийн газар дээр боловсролын салбарын туслах ажилтнуудын нийгмийн баталгааны асуудлыг хэрхэн шийдэх вэ гэдэг тал дээр саналаа боловсруулаад, Засгийн газраар хэлэлцүүлж байгаад Улсын Их Хуралд эргэж мэдүүлье гэсэн ийм л бооцоог илэрхийлсэн. Энэ бол 30-аад тэрбум төгрөгийн асуудал яригдана шүү, аягүй бол.

П.Алтангэрэл: -Би ярих уу?

А.Тлейхан: -П.Алтангэрэл гишүүн.

П.Алтангэрэл: -Үүнийг ингээд больж байгаа бол үндсэндээ энэ хуулийн гол юм байхгүй болоод явчихаж байгаа шүү дээ. Хуулин дээр чинь анх туслах ажилтан гээд явж байгаа шүү дээ. Туслах ажилтан гэдэг дотор саяын хэлсэн бүх хүмүүс ороод явж байгаа шүү дээ. Ер нь боловсрол олгоход тэр сургуульд ажиллаж байгаа эмч, нягтлан, нярав, галч, сувилагч, бүгд л хүүхдэд боловсрол олгох үйл ажиллагаанд л тусалж ажил хийж байгаа хүмүүс шүү дээ. Тэд нар багш нараас ялгагдах юу байгаа юм бэ? Боловсрол олгоход адилхан л үүрэг гүйцэтгэж байгаа хүмүүс шүү дээ. Гэтэл манайхны нэг муухай юм байдаг байхгүй юу. Багш нар өөр зиндааны хүмүүс юм шиг, тэнд ажиллаж байгаа галч, нярав, нягтлангууд нь нэг өөр зиндааны хүмүүс юм шиг ингэж муутайг алагчилж ханддаг байхгүй юу. Би үүнийг үнэхээр эрс эсэргүүцэж байна. Энэ хууль чинь яг энэ чигээрээ явбал би яадаг юм, бүлэг дээр дахиж ярихгүй юу?

А.Тлейхан: -Ярихгүй.

П.Алтангэрэл: -Тэгвэл завсарлага авъя л даа. Тэгвэл одоо үүнийг хэлэлцэж яах юм бэ? Хэрэггүй шүү дээ. Сургууль, цэцэрлэгээр явж байхад үнэхээр өрөвддөг шүү дээ. Та нар өөрсдөө хөдөө сумдаар яваад, сургууль, цэцэрлэгээр байнга ордог байх гэж би бодож байна. Ороход чинь хэдэн туслах багш нар, галч, тогооч нар чинь бид ч гэсэн боловсрол олгоход адилхан л өдөр, шөнөгүй, нойр, хоолгүй бүх л юмыг нь үүрээд явж л байна, биднийг яагаад ялгаварлаж байдаг юм бэ гэдгийг та нарт тавьдаг биз дээ? Тэгээд бид нар хууль оруулж ирэхдээ зүтгүүлж байгаад үүнийгээ аваад гарч чадахгүй, Засгийн газрынхан дандаа худлаа тайлбар тавьдаг. Ийм байх ёстой, тийм байх ёстой гээд. Тэр худлаа тавьсан тайлбарт нь бид нар толгойгоо эргүүлээд, “за тийм үү, тэгвэл үүнийг нь оруулъя, тэрийг нь хасъя” гээд л явчихдаг. Та нар одоо сургууль, цэцэрлэгт очоод тэр хүмүүст юу хэлэх юм бэ? Та нарыг бид ялгаж хаячихаад хүрээд ирлээ гэх юмуу? 

Д.Оюунхорол гишүүн ээ, одоо тийм юм байхгүй. Наадахыгаа яг одоо наад хуулиндаа оруулаад л явна шүү. Би наадахыг чинь яг хуучин орж ирснээрээ явж байгаа гэж бодсон чинь, та нар шал өөр болгочихсон оруулж ирж байна шүү дээ. Тийм юм байхгүй, за юу. Яах гэж ялгаварлаж байгаа юм бэ? Төсвийн мөнгөтэй холбоотой юмыг Засгийн газраас санал авах ёстой гэдэг нь шал худлаа. Бусад хуулин дээр хэзээ тэгж байсан юм бэ? Тэгдэггүй шүү дээ. Би тэрийг мэдэж л байна. Тийм юм байхгүй шүү.

Д.Оюунхорол: -П.Алтангэрэл гишүүний асуултанд хариулъя. Таны ярьж байгаатай бид яг санал нэг байлаа. Бид, ажлын хэсэг санал нэг байлаа. Өчигдрөөс хойш болж байгаа процессыг таныг ойлгож байгаа байх гэж би бодож байна. Үнэхээр ийм асуудлууд үүсээд байгаа учраас бидний эхний өргөн барьсан дотроо энэ томъёолол нь байгаагүй. Бид өнөөдөр сургуулийн захирал, нийгмийн ажилтан, номын санч, дотуур байрын багш гээд өөрөөр хэлбэл, ийм 10 мэргэжил дээр эхлээд энэ асуудлыг нэмж оруулж ирье гэж оруулж ирсэн. Одоо бол Ё.Отгонбаяр сайдад бид Их Хурлаас.

П.Алтангэрэл: -Наадахыг чинь хэний саналаар хассан юм бэ? Тэрийг л хэлчих л дээ. Тэрийг би зарлаад өгье л дөө.

С.Эрдэнэ: -Су.Батболд л хашгирсан.

П.Алтангэрэл: -Су.Батболдын саналаар хассан юмуу, танай намын бүлгийн саналаар хассан юмуу?

С.Эрдэнэ: -Би Ё.Отгонбаяр сайдаас нэг юм тодруулчихъя. 

-Улс төр хийгээд байна.

П.Алтангэрэл: -Би асуух цагтаа юм асууж байна шүү дээ.

С.Эрдэнэ: -Саяын П.Алтангэрэл гишүүний яриад байгаа энэ асуудалтай холбоотой, /энэ чинь хэдийн хэд байлаа/

П.Алтангэрэл: -Чи ч гэсэн улс төр хийдэг биз дээ? Юу гээд байгаа юм бэ?

А.Тлейхан: -Гишүүд ээ, ээлжээр ярья.

С.Эрдэнэ:-Энэ асуудлыг анх төслөөр туслах ажилтан гээд Боловсролын яамнаас орж ирсэн биз дээ?

Ё.Отгонбаяр: -Засгийн газраас өргөн барьсан төсөл дээр бол энэ асуудал орж ирээгүй. П.Алтангэрэл гишүүний асуултанд нэг тодотгол хийчих үү?

Яагаад Засгийн газар багш болон түүнтэй адилтгах албан тушаал гэж оруулж ирсэн бэ гэхээр анхнаасаа энэ хуулийн нэмэлт гарахдаа Үндсэн хуулиар Монгол улсын иргэн заавал суурь боловсрол эзэмшинэ гэсэн заалттай. Суурь боловсрол эзэмшүүлэхийн тулд хөдөө, орон нутагт мэргэжлийн багшийн хангалтыг сайжруулахын тулд орж ирсэн заалт юм.

Засгийн газар үлдсэн албан тушаалтнуудыг оруулж ирэхдээ энэ албан тушаалтнууд бол хүүхдийн боловсрол, хүмүүжилтэй шууд харилцах үүрэг гүйцэтгэдэг юм байна гэж үзээд “багш болон түүнтэй адилтгах албан тушаалтнууд” гэж оруулж ирсэн.

Д.Оюунхорол: -Ё.Отгонбаяр сайд аа, гэхдээ бид ажлын хэсэг дээр ярьсан саналыг таныг ойлгосон гэж бодож байгаа шүү дээ. Ганцхан боловсролын салбарт ажиллаж байгаа саяын галч гэж хэлээд байгаа, нярав, нягтлан, туслах ажилтнууд гэдэг бол адилхан л хүүхэдтэй хамт 24 цаг сургалтын үйл ажиллагааг явуулахад оролцдог субъект мөн. Тийм учраас энэ хүмүүсийн асуудал, цалин хөлс нь бага байна. Дундаж цалин нь 200 мянган төгрөг  байна. Тийм учраас энэ хүмүүсийн цалинг бас жаахан өсгөе гэдэг талаар бид ярьсан учраас таныг энэ саналыг судлаад, дараа нь оруулж ирнэ гэж ойлгож байгаа шүү дээ.

П.Алтангэрэл: -Д.Оюунхорол гишүүн ээ, би танаас нэг юм асууя.

Ё.Отгонбаяр: -Одоо бол ерөнхийдөө тооцоо хийж амжихгүй байна л даа. Тийм учраас эргэж оруулж ирье л гэсэн юм.

П.Алтангэрэл: -Д.Оюунхорол гишүүн ээ, Засгийн газраас оруулж ирсэн нэг хууль бий, бидний өргөн барьсан нэг хууль байгаа. Би санаачлагчаар бас нэг. Бидний өргөн барьсан хуулин дээр “туслах ажилтан” гээд байсан шүү дээ. 

Д.Оюунхорол: -Байгаа.

П.Алтангэрэл: -Тэгээд яагаад хоёр хуулийг нийлүүлээд хэлэлцье гэх явцдаа бидний оруулж ирсэн саналыг хасаад явчихдаг юм бэ? Тийм юм байхгүй шүү дээ. Бид нар ч гэсэн Засгийн газраас санал авсан л хуулийн төсөл шүү дээ. Бидний хууль. Яагаад санал аваагүй гэж үзээд байгаа юм бэ? Хэн гэдэг хүн хассан юм бэ? Тэрийг л та нар тодорхой хэлээд өгчих. Үүнийг дахиад санал хураагаад оруулаад явъя. Тийм юм байхгүй.

С.Эрдэнэ: -Су.Батболд хассан юм.

П.Алтангэрэл: -Яахаараа Су.Батболд бидний өргөн барьсан хуулийн томъёоллыг хасах ёстой юм бэ?

Д.Оюунхорол:-Бид нар хамт өргөн барьсан учраас. Би яг тантай санал нэг байна. Жишээлбэл, Эрүүл мэндийн тухай хууль  орох үед зөвхөн бид нар эмч нарын урамшууллын асуудлыг яриад бусдыг нь орхисон. Гэтэл өнөөдөр асрагч ямар их хүнд ачаалалтай, эрүүл мэндийн салбарт ажиллаж байгаа хамгийн муу, муухай ажлыг хийдэг билээ, сувилагч ямар хүнд ажил хийдэг билээ. Тэр хүмүүсийн цалин бол эмч нарын цалин хөлс, нэмэгдэл урамшууллаас хамаагүй дор хаягдчихсан байгаа юм.

П.Алтангэрэл: -Бид нарын өргөн барьсан хуулийн томъёоллыг хэн хасах ёстой юм бэ? Хэн хасаад байгаа юм бэ? Санаачилсан гишүүд нь бид нар байна шүү дээ. Бид нар мэдээгүй байхад тэрийг хэн хасаад байгаа юм бэ? Тийм эрх хэнд байдаг юм бэ?

С.Бямбацогт: -Манайх дээр ийм юм хэн хассан юм бэ?

П.Алтангэрэл: -Хасаад л оруулаад ирсэн байна шүү дээ. Бид нар тэгвэл хууль өргөн барихын хэрэг юу байгаа юм бэ?

А.Тлейхан: -Асуудал тодорхой байна. Ё.Отгонбаяр сайд нэмээд хариулчих даа.

Ё.Отгонбаяр: -Би өргөн барьсан хуулийнхаа төслийг та нар эргээд үзээч гэж хэлмээр байна. Туслах багштай эндүүрээд байх шиг байна.

П.Алтангэрэл: -Туслах ажилтан гэж байгаа.

Д.Оюунхорол: -Ажлын хэсэг дээр бид нар яриад оруулж ирсэн. Ажлын хэсэг дэмжсэн юм. Бид нар энэ саналаа бүгдэд нь танилцуулсан. Бид нар бүр албан тушаалаар нь  нэр зоож бичсэн. Слесарь, галч, манаач, нярав, нягтлан гээд бүгдийг нь мэргэжил заагаад оруулж ирээд, үүнийг одоохондоо дэмжих боломжгүй гэсэн тийм санал авсан юм.

П.Алтангэрэл: -Нэр заагаад оруулсан шүү дээ.

А.Тлейхан: -П.Алтангэрэл гишүүн ээ, ээлжээр ярья. Энэ бол үнэхээр шийдэх ёстой асуудал мөн үү гэвэл мөн. Өнөөдөр туслах ажилтнууд бүгдээрээ хүнд байгаа, багш нартай хамт ажиллаж байгаа нь үнэн. Гэхдээ үүнийгээ их хэмжээний мөнгө шаардаж байгаа учраас Засгийн газар дахин тооцоо хийгээд.

П.Алтангэрэл: -Үгүй ээ, цаадах нь бага мөнгө шүү дээ.

А.Тлейхан: -Наад микрофоноо унтраачих л даа. Зэрэг, зэрэг ярьж болохгүй шүү дээ. Нэг, нэгээрээ ярья.

4 сард энэ асуудлыг дахин оруулж хэлэлцүүлье гээд өчигдөр бид ажлын хэсэгтэй тохирчихсон юм л даа.

П.Алтангэрэл: -Тийм юм байхгүй.

С.Бямбацогт: -Би хэлье. Яг үнэндээ энэ асуудлыг, багш, ажилтчид, туслах ажилчдын сургалтын менежер, сургуулийн захирал, эмч гээд асуудлыг 2009 онд бид санаачилъя гэхэд Ё.Отгонбаяр сайд “бид нар оруулаад ирнээ, та нар байж бай” гэж байсан юм. Оруулж ирэхгүй байж байгаад сая бид арга буюу бид хууль санаачлаад өргөн  барьсан шүү дээ. Тэгэнгүүт араас нь боловсролын яам оруулж ирж байгаа шүү дээ. 

Одоо 4 сард гол амин сүнс нь, хөдөө, орон нутагт очоод ажиллаж байхад гол тавьдаг асуудлаа бид нар хасчихаад, оронд нь хувийн өмчийн сургууль, өмчийн хэлбэр үл харгалзана гээд ийм хачин юм болгочихоод  явж байгаа чинь утгагүй байна шүү дээ.

Д.Оюунхорол: -Бид нарын оруулсан багш нар, захирал, хичээлийн эрхлэгч, нийгмийн ажилтан гээд тэд нар бол орчихсон явж байгаа. Тэр нэмэгдлээ бид нар арилгачихна. Тэр тавьсан саналаа арилгана.

С.Бямбацогт: -Тэтгэвэрт гарахад нэмэгдэл үү?

Д.Оюунхорол: -Тийм, олгоно.

С.Бямбацогт: -5 жил ажилласан жил тутамд.

Д.Оюунхорол: -Тийм тэтгэмжийг нь оруулах асуудал байгаа.

С.Бямбацогт: -Тэгээд одоо юугаа алга болгох гээд байна?

Д.Оюунхорол: -Одоо бол, сая хэлж байна шүү дээ. Галч, нярав, нягтлан.

С.Бямбацогт: -Ялгаа байхгүй шүү дээ.

П.Алтангэрэл: -Харин тийм, ялгаагүй шүү дээ.

Д.Оюунхорол: -Энэ бол бидний саяын ярьсан дээр байхгүй байсан учраас ер нь дэмжлэг авч чадсангүй.

П.Алтангэрэл: -Тэгж ялгаварлаж болохгүй шүү.

Д.Оюунхорол: -П.Алтангэрэл гишүүний хэлж байгаа саналыг, бид ажлын хэсэг ийм саналтай байлаа. Өчигдөр та нар юу болоод, юу болсныг маш сайн мэдэж байгаа шүү дээ. Би ийм хөгийн зантай юм шиг өнөөдөр энд би үүнийг яриад тайлбарлаад яриад байх бас муухай байна. Би өөрөө багш мэргэжилтэй хүнийхээ хувьд энэ зовлон, жаргалыг чинь маш сайн мэддэг учраас оруулах ёстой, нийгмийн асуудлыг нь шийдэх ёстой, хүний төлөө сэтгэл гаргаад өгөөч ээ гэж би зөндөө олон эрэгтэй гишүүнээс гуйгаад, заримаас нь би бараг шанаа хүртэх шахлаа шүү дээ. Хэцүү байна.

С.Бямбацогт: -Тийм болохоор одоо бид дахиад оруулъя. Оруулах санал тавьж байна.

П.Алтангэрэл: -Үүнийг хасахыг хэн мэддэг юм бэ?

С.Бямбацогт: -Төрийн захиргааны албан хаагчид нь хамаг шан харамж, цалин эдэлж байдаг, төрийн үйлчилгээний албан хаагчид илүү үзэгдэж байдаг, багш нар дандаа ингээд явж байдаг. Цаад талд нь хүмүүс хохирч байдаг. Тийм болохоор одоо оруулъя.

П.Алтангэрэл: -Оруул гэж үүнийг Засгийн газар мэддэг юмуу, Их Хурал мэддэг юмуу? Оруулах, оруулахгүйг.

С.Эрдэнэ: -Хэдүүлээ хэрэлдэх яахав, гарцаа л хайя. Одоо зарчмын санал болгож оруулаад, санал хураагаад явж болохгүй юу?

С.Бямбацогт: -Болно шүү дээ. Ажлын хэсгээс бид нар зарчмын зөрүүтэй саналын томъёолол гаргаад оруулаад явчихна. Саналын хуудсаа аваад ир, ямар томъёолол байсан бэ биччихье.

А.Тлейхан: -Өөр асууж, тодруулах зүйл байна уу? Асуулт, хариултаа дуусгах уу?

Тэгвэл зарчмын зөрүүтэй саналын томъёоллоор санал хураалт явуулъя.

С.Бямбацогт: -Л.Лхагвасүрэн, саяынхыг томъёолоод бичээд хураалгаадах.

А.Тлейхан: -Ирц бага байна. Д.Дондог, Д.Одбаяр, Д.Арвин гишүүд сая Орон нутгийн ажлын хэсэг рүү гарлаа. Саналуудаа дэмжиж байгаа гэсэн.

Саналаа хураагаад явъя.

10 гаруй саналын томъёолол байгаа.

Боловсролын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналын томъёолол:

1.Төслийн 1 дүгээр зүйлд дор дурдсан агуулгатай 19.3 дахь хэсэг нэмэх:

“19.3.Гадны  санхүүжилт, зохион байгуулалттайгаар шашны байгууллага, шашны чиглэлээр үйл ажиллагаа явуулдаг иргэн, аж ахуйн нэгж боловсролын сургалтын байгууллага байгуулахыг хориглоно.” гэж оруулахыг Их Хурлын гишүүн С.Эрдэнэ, П.Алтангэрэл, Д.Оюунхорол, А.Тлейхан нар санал гаргажээ. Саналыг дэмжье гэсэн гишүүд гараа өргөнө үү.

Зөвшөөрсөн

6

Татгалзсан

4

Бүгд


10

Гишүүдийн олонхийн саналаар дэмжигдлээ.

2.Төслийн 1 дүгээр зүйлд дор дурдсан агуулгатай 18.4 дэх хэсэг нэмэх:

“18.4.Шашны сургуульд суралцагчид суурь боловсрол заавал эзэмшүүлэх харилцааг энэ хууль болон Төр, сүм хийдийн харилцааны тухай хуулийн 8 дугаар зүйлээр зохицуулна.” гэж  мөн дээрх гишүүд санал гаргасан байна. Саналыг дэмжье. Гишүүд ээ санал хурааж байна.

Зөвшөөрсөн

6


Татгалзсан

4

Гишүүдийн олонхийн саналаар дэмжигдлээ.

3.Төслийн 1 дүгээр зүйлд дор дурдсан агуулгатай 281.1.9 дэх заалт нэмэх:

“281.1.9.Аймаг, дүүрэг ерөнхий боловсролын сургуулийн сурагчдын дүрэмт хувцасны нэгдсэн загварыг батлах.” гэж санал гаргасан байна. Дэмжье гэсэн санал хураалт явуулж байна.

Гишүүдийн олонхийн саналаар дэмжигдлээ.

Гишүүд ээ, сая ярьсан. Одоо хуулийн дагуу санал хураалгах л үлдсэн.

4.Төслийн 1 дүгээр зүйлд дорр дурдсан агуулгатай 28.1.27 дахь заалт нэмэх:

“28”1”27.ерөнхий боловсролын сургууль, цэцэрлэгийн багшийн мэргэжил дээшлүүлэхтэй холбогдон гарах зардлыг боловсролын байгууллагын өмчийн хэлбэрийг үл харгалзан улсын төсвийн хөрөнгөөр шийдвэрлэдэг байх.” Гэсэн саналыг дээрх гишүүд гаргасан байна. Дэмжье.

Д.Оюунхорол: -Ер нь өмчийн хэлбэрийг үл харгалзан гэж ярьж байгаа зүйл бол 25 жил боловсролын салбарт ажилласан багш нарт тэтгэвэрт гарахад нь 24 сарын цалинтай тэнцэх хэмжээний урамшууллыг олгодог байя гэдэг санал орж ирж байгаа нь. Ер нь 25 жил оюуны салбарт хөрөнгө оруулалт хийсэн, хүүхэд, залуучуудын төлөө ажилласан, хувь хүнийхээ хувьд дэмжлэг үзүүлж байгаа хэлбэр шүү.

А.Тлейхан: -Д.Оюунхорол гишүүн ээ, ойлгомжтой. Санал хураая. Би сая уншсан.

Д.Очирбат: -Ажиллаж байгаа байгууллага, хувийн хэвшил, иргэдээс мөнгө авч байгаа, хүүхдээс мөнгө авч байгаа байгууллага хүмүүсийнхээ, иргэдийнхээ байгууллагынхаа ажилчдын мэргэжил дээшлүүлэх юман дээр яагаад хэдэн төгрөг гаргачихаж болохгүй байгаа юм бэ?

Д.Оюунхорол: -Д.Очирбат гишүүн ээ, сургалтын төлбөрийн үнэлгээ нэмэгддэг байхгүй юу даа.

Д.Очирбат: -Заавал яагаад өмчийн хэлбэр үл харгалзан гээд төсвөөс бүгдийг нь гаргуулах ёстой юм бэ?

Д.Оюунхорол: -Сургалтын төлбөр нь нэмэгдэхээр ард түмний нуруун дээр ачаа нэмэгдээд байгаа юм.

А.Тлейхан: -Хоёр намын бүлэг хоёулаа дэмжсэн санал шүү.

Д.Очирбат: -Би энэ бүх саналыг дэмжээгүй юм биш. Хувийн хэвшлийнхэнд багш нарынхаа мэргэжил дээшлүүлэхэд нь.

С.Эрдэнэ: -Ачаа үүрч яваа хувийн хэвшлийн.

Д.Очирбат: -Тэр чинь өөрөө хувийн хэвшлийнх гээд явж байгаа. Энэ дээр  яагаад төрөөс заавал бүгд зардлыг нь гаргах гээд байгаа юм бэ?

С.Эрдэнэ: -Чи хувийн хэвшлийнхний татвараар амьдарч байгаа биз дээ? Чи өнөөдөр энд хэний мөнгөөр амьдарч байгаа юм бэ?

А.Тлейхан: -Энэ саналыг хоёр намын бүлэг хоёулаа дэмжсэн санал юм шүү. Ажлын хэсэг дээр ирсэн байсан.

Д.Очирбат: -Чи намайг загнаад байх юм байхгүй. Тайван бай.

С.Эрдэнэ: -Хувийн хэвшлийг үзэн яддагаа боль.

Д.Очирбат: -Юу гэнээ? Чи сургуультайгаагаа тэгээд.

С.Эрдэнэ: -Би ардчилагч. Би ардын хүүхэд сургаж байгаа. Тэгээд яах гэсэн юм бэ? 

Д.Очирбат: -Чи өөрөө хувийн хэвшлийн сургуультай,  үзэл бодлын зөрчил, зарчмын зөрүүтэй саналын зөрчилтэй хүн тэгж ярьж болдог юмуу?

С.Эрдэнэ: -Миний нэр дээр нэг ч сургууль байхгүй. Чи донгос.

А.Тлейхан: -Гишүүд ээ, бие биенээ хүндэтгэе, хурлаа хүндэтгэе.

Д.Очирбат: -Ялгаатай, салгаатай байх ёстой гэдгийг л хэлж байгаа юм. Өөр архины зөвшөөрөл, лицензтэй юм хаана байна? Битгий дэмий донгосоод байгаарай.

А.Тлейхан: -Санал хураая. Дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Энэ санал дээр Д.Очирбат гишүүн цөөнх болж байна.

5.Төслийн 1 дүгээр зүйлд  дор дурдсан агуулгатай 30.2 дахь хэсэг нэмэх:

“30.2.Төрийн болон орон нутгийн өмчийн ерөнхий боловсролын сургуулийн захирал, цэцэрлэгийн эрхлэгчийг 5 жилийн хугацаагаар томилох бөгөөд ажлын үр дүнг харгалзан энэ хугацааг дахин нэг удаа сунгаж болно.” гэж дээрх гишүүд санал гаргасан байна. Дэмжье.

Гишүүдийн олонхийн саналаар дэмжигдлээ.

6.Төслийн 1 дүгээр зүйлд дор дурдсан агуулгатай 43.1.4 дэх заалт нэмэх:

“43.1.4.бүх шатны сургууль, цэцэрлэгт энэ хуулийн 43.1.2-т заасан албан тушаалд 25 ба түүнээс дээш жил ажилласан иргэн өндөр насны тэтгэвэр тогтоолгох бол 24 сарын, үүнээс сум, тосгон, багийн сургууль, цэцэрлэгт 10 ба түүнээс дээш жил ажилласан бол 36 сарын үндсэн цалинтай нь тэнцэх хэмжээний нэг удаагийн мөнгөн тэтгэмжийг улсын төсвөөс өмчийн хэлбэрийг үл харгалзан ажиллаж байгаа байгууллагаар нь дамжуулан олгоно.

Төрийн бус өмчийн сургууль, цэцэрлэгийн баг, албан тушаалтанд олгох тэтгэмжийг төрийн албан хаагчийн цалингийн сүлжээг баримтлан олгох.” гэсэн ийм томъёололтой санал байна. Дэмжье.

Гишүүдийн олонхийн саналаар дэмжигдлээ.

7.Төслийн 1 дүгээр зүйлийн 5 дахь хэсгийн 20.2 дахь хэсгийн “лаборатори” гэсний дараа “сургууль, мөн гадаадын хөрөнгө оруулалттай цэцэрлэг,” гэж нэмэх санал байна. Дэмжье.

Гишүүдийн олонхийн саналаар дэмжигдлээ.

8.Төслийн 1 дүгээр зүйлийн 16 дахь хэсгийн 40.8 дахь хэсгийг дор дурдсанаар өөрчлөн найруулах:

“40.8.Ерөнхий боловсролын сургууль, цэцэрлэгийн багш, удирдах албан тушаалтны мэргэжлийн зэрэг, ур чадварыг өмчийн хэлбэр үл харгалзан улсын төсвийн хөрөнгөөр 5 жил тутам дээшлүүлнэ.” гэсэн томъёололтой санал байна. Дэмжье гэсэн саналтай гишүүд гараа өргөнө үү.

Гишүүдийн олонхийн саналаар дэмжигдлээ.

9.Төслийн 2 дугаар зүйлд 5.1.5 дахь заалтын “сөрөг нөлөө бүхий сургалт” гэсний дараа “, гадны санхүүжилт, зохион байгуулалттайгаар шашны чиглэлээр сургалт, шашны зан үйл, бусад үйл ажиллагаа гэж нэмэх санал байна. Дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

10.Төслийн 2 дугаар зүйлд “20.1 дэх хэсгийн “15.7.4” гэсний дараа “15.7.8, 15.7.9” гэж нэмэх саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

11.Төслийн 3 дугаар зүйлээс 26 дугаар зүйлийн 2.3 дахь хэсэг, 24 дүгээр зүйлийн 1 дэх хэсгийн 1 дэх заалт, 28 дугаар зүйлийн 1 дэх хэсгийн 12 дахь заалт, 281 дүгээр зүйлийн 1 дэх хэсгийн 7 дахь заалт, 30 дугаар зүйлийн 1 дэх хэсгийн 11 дэх заалт,” гэснийг хасах саналыг дэмжье.

Гишүүдийн олонхийн саналаар дэмжигдлээ.

12.Төслийн 4 дүгээр зүйлээс “,43 дугаар зүйлийн 1 дэх хэсгийн 4 дэх заалтын “12” гэснийг “24” гэж, мөн заалтын “18” гэснийг “36” гэж” гэснийг хасах саналыг Их Хурлын гишүүн С.Эрдэнэ, П.Алтангэрэл, Д.Оюунхорол, А.Тлейхан нар санал гаргажээ. Саналыг дэмжье.

Гишүүдийн олонхийн саналаар дэмжигдлээ.

13.Төсөлд “6 дугаар зүйл. Энэ хуулийг батлагдсан өдөр буюу 2012 оны ... дугаар сарын ...-ны өдрөөс эхлэн дагаж мөрдөнө.” гэсэн заалт нэмэх саналыг дэмжье. Хугацааг Боловсролын яамныхан юу гэж бодож байна вэ? Ердийн журмаар уу?

Ё.Отгонбаяр: -Би ажлын хэсэг дээр ойлгохдоо 2013 оны 01 дүгээр сарын 01-нээс гэж ойлгосон шүү дээ. Төсөв гэсэн ойлголтоор. Хэрвээ баталсан өдрөөсөө эхлээд мөрдөөд явна гэвэл төсвийн тодотгол дээр мөнгийг нь хийх ёстой болно л доо.

Д.Оюунхорол: -Хэрэгжих хугацааг нь 2013 оны гээд явчихвал яасан юм бэ? 2013 оны 01 дүгээр сарын 01-ний өдрөөс гээд.

А.Тлейхан: -Зөв үү?

Д.Оюунхорол: -Төсөв байхгүй юм чинь, 2013 оны 01 дүгээр сарын 01-нээс гэж явах нь зөв байх аа.

А.Тлейхан: -Тийм үү, Ё.Отгонбаяр сайд аа?

Ё.Отгонбаяр: -12 дугаар сарын 31-нээс гээд зааж болно л доо. Дараа оны төсөв дээр энэ мөнгө нь суухаар. Ганцхан бүтэн жилийн турш тусгай зөвшөөрөл, янз бүрийн юмтай холбоотой асуудал нь жаахан хүндрэлтэй. Хууль хүчинтэй болоогүй гэдгээр ийм байдал үүсэх гээд байгаа юм.

Д.Оюунхорол: -Ердийн журмаар гэх юмуу? Санхүүжилт нь хүндэрчихэж магадгүй гэж бодоод 2013 онд.

Ё.Отгонбаяр: -Санхүүжилт нь төсвийн тодотголоор хийхгүй бол одоохондоо энэ зориулсан мөнгө нь байхгүй байгаа шүү дээ.

С.Эрдэнэ: -Ё.Отгонбаяр сайд аа, ний нуугүй хэлэхэд одоо сонгуулийн жил шүү дээ. Сонгуулийн дараа наадахыг чинь угаасаа шинэ парламент бүрдэнэ,  шинэ Засгийн газар байгуулагдана. Тэгээд төсвийн тодотгол бол зайлшгүй шүү дээ. Тийм учраас зүгээр ердийнхөөр л явчихъя л даа. Төсвийн тодотгол намар гарцаа байхгүй. Тэр бол ойлгомжтой шүү дээ. Тэртэй тэргүй бид нар энийг улаан цайм худлаа, үнэн яриад,  төсөвтөө захирагддаг хүмүүс болж яриад яахав.

Эдийн засгийн өсөлт боломжтой байгаа цаг үедээ яадаг юм бэ, түрүүн Тэтгэврийн хуулийг ч гэсэн бид нар тэгээд 5 дугаар сарын 01 гээд батлаад явсан шүү дээ. Тэгээд явъя л даа.

А.Тлейхан: -Тэгвэл үүнийг ердийн журмаар гээд тохирчихъё. Хууль маань ердийн журмаар явах нь.

Гишүүдийн олонхийн саналаар дэмжигдлээ.

С.Бямбацогт: -Одоо П.Алтангэрэл бид хоёрын саналыг хураая.

А.Тлейхан: -Санал хурааж дуусаагүй байна. Дараа нь хураая.

Хоёр. Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томъёолол:

1.Төслийн 1 дүгээр зүйлд дор дурдсан агуулгатай 15.7.9 дэх заалт нэмэх:

“2/15.7.9.Гадаадын хөрөнгө оруулалттай цэцэрлэг, сургууль байгуулах.” гэсэн томъёолол байна. Дэмжиж байгаа гишүүд гараа өргөнө үү.

Гишүүдийн олохийн саналаар дэмжигдлээ.

2.Төслийн 1 дүгээр зүйлийн “15 дугаар зүйлийн 15.7.7” гэсний дараа “15.7.9” гэж нэмэх саналыг дэмжье.

Гишүүдийн олонхийн саналаар дэмжигдлээ.

3.Төслийн 1 дүгээр зүйлийн “15.7.7” гэсний дараа “15.7.8” гэж өөрчлөх саналыг дэмжье.

Гишүүдийн олонхийн саналаар дэмжигдлээ.

Гурав. Ажлын хэсгээс гаргасан зарчмын зөрүүтэй саналын томъёололтой холбоотой шинээр боловсруулсан “Төр, сүм хийдийн харилцааны тухай хуульд өөрчлөлт оруулах тухай хуулийн төсөл”-ийг төсөлд нэмэх.

ТӨР, СҮМ ХИЙДИЙН ХАРИЛЦААНЫ ТУХАЙ ХУУЛЬД
ӨӨРЧЛӨЛТ ОРУУЛАХ ТУХАЙ

1 дүгээр зүйл. Төр, сүм хийдийн харилцааны тухай хуулийн 8 дугаар зүйлийн 8.2, 8.3 дахь хэсгийг дор дурдсанаар өөрчлөн найруулсугай:

1/8 дугаар зүйлийн 8.2 дахь хэсэг:

“8.2.Боловсролын бүх шатны сургалтын байгууллагад шашны сургалт, цугларалт зохион байгуулахыг хориглоно. Энэ заалт нь шашны соёл, мэдлэг ухааны өв уламжлалын тухай шинжлэх ухааны сургалтад үл хамаарна.”
2/8 дугаар зүйлийн 8.3 дахь хэсэг:

“8.3.Шашны боловсролд суралцаж байгаа суралцагчдад суурь боловсрол заавал эзэмшүүлнэ. Боловсролын асуудал эрхэлсэн төрийн захиргааны төв байгууллага Засгийн газраас баталсны дагуу суурь боловсрол олгоход шаардагдах зардлын тодорхой хэсгийг олгож, багшлах боловсон  хүчнээр хангахад  дэмжлэг үзүүлэн мэргэжлийн хяналт тавина.”
2 дугаар зүйл. Энэ хуулийг Боловсролын тухай хуульд нэмэлт, өөрчлөлт оруулах тухай хууль хүчин төгөлдөр болсон өдрөөс эхлэн дагаж мөрдөнө гэж оруулахыг саналыг дэмжье.

Ажлын хэсгээс бэлдсэн саналын томъёоллоор санал хурааж дууслаа. Өөр томъёоллууд байна уу?

Улсын Их Хурлын гишүүн С.Бямбацогт, П.Алтангэрэл, С.Эрдэнэ нараас гаргасан санал байна.

Төслийн 3.1.15-д “боловсролын туслах ажилтан гэж цэцэрлэг, сургуулийн жолооч, үйлчлэгч, мужаан, цахилгаанчин, слесарь, галч болон үйлчилгээний бусад ажилтныг” гэж нэмэх гэсэн саналыг дэмжиж байгаа гишүүд гараа өргөнө үү. Нярав, нягтлан гэж бас орж байгаа юм байна.

Гишүүдийн олонхийн саналаар дэмжигдлээ.

2.Төслийн 43.1.7-д боловсролын туслах ажилтанд гэж нэмье гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар дэмжигдлээ.

Өөр саналтай гишүүн байна уу?

-Алга байна. Санал хураалт явуулж дууслаа.

Байнгын хорооноос гарах санал, дүгнэлтийг чуулганд П.Алтангэрэл гишүүн танилцуулъя.

Хоёр дахь асуудал дуусаж байна. Гишүүд, ажлын хэсгийнхэнд баярлалаа.

Гурав. Инновацийн тухай, Монгол Улсын Засгийн газрын тухай хуульд нэмэлт, өөрчлөлт оруулах тухай, Дээд боловсролын тухай хуульд нэмэлт оруулах тухай, Гадаадын хөрөнгө оруулалтын тухай хуульд нэмэлт оруулах тухай, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд нэмэлт, өөрчлөлт оруулах, Гадаадын иргэний эрх зүйн байдлын тухай хуульд нэмэлт оруулах, Шинжлэх ухаан, технологийн тухай хууль, Төрийн болон орон нутгийн өмчийн тухай хуульд нэмэлт оруулах, Захиргааны хариуцлагын тухай хуульд нэмэлт оруулах тухай, Технологи дамжуулах тухай хууль хүчингүй болсонд тооцох тухай хуулийн төслийг анхны хэлэлцүүлэгт бэлтгэсэн тухай.

Анхны хэлэлцүүлэгт бэлтгэсэн тухай танилцуулгыг ажлын хэсгийн ахлагч С.Бямбацогт гишүүн танилцуулна.

С.Бямбацогт: -Гишүүдийнхээ энэ өдрийн мэндийг дэвшүүлье.

Монгол Улсын Засгийн газраас өргөн мэдүүлсэн Инноваицийн хуулийн төсөл болон Н.Ганбямба гишүүн нарын 6 гишүүн Технологийн инновацийн үйл ажиллагааг дэмжих тухай  хуулийн төслүүдийг Нийгмийн бодлого, боловсрол,  соёл, шинжлэх ухааны байнгын  хороон дээр хэлэлцээд, хэлэлцэх эсэхийг нь л дэмжээд анхны хэлэлцүүлгийг 2012 оны 01 дүгээр сарын 25-ны өдрийн хуралдаанаар хийсэн.

Энэ дээр 01 дүгээр сарын 20-ны өдөр чуулганаар анхны хэлэлцүүлэг хийж байх явцад манай зарим гишүүд, дээр нь манай Боловсрол, соёл, шинжлэх ухааны яам, Шинжлэх ухааны академийнхан бас зарчмын зөрүүтэй саналууд байна, асуудал ярилцах хэрэгтэй байна, Д.Оюунхорол гишүүд их хэл ам хийсэн. Тэр хэл амыг нь хүлээж аваад, ажлын хэсэг ярилцаад тодорхой хэмжээнд асуудлыг шийдвэрлэсэн байгаа. Энэ талаар 5 саналын томъёолол бэлдсэн байгаа. Энэ 5 саналын томъёоллыг хураалгаад шийдчихвэл эхний хэлэлцүүлэг чуулганы хуралдаанд оруулах бололцоотой болох юм. Ингээд Байнгын хорооны гишүүдийг энэ асуудлыг хэлэлцэж өгнө үү гэж хүсэж байна.

А.Тлейхан: -Танилцуулгатай холбогдуулан асуух асуулттай гишүүд байна уу?

Д.Очирбат гишүүн.

Д.Очирбат: -Зарчмын зөрүүтэй саналын томъёоллоо одоо хураалгах юмуу? Яамныхны санал, Шинжлэх ухааны академийнхны саналыг авч үзнэ биз дээ. Санал дээр орж ирж байгаа зөрүүтэй асуудлыг хэлэлцэхэд нь асуугаад явчихъя. Эдгээр чинь хоорондоо маш их маргаантай байгаа шүү дээ. Ийм зөрүүтэй асуудлуудаараа яамныхаа Шинжлэх ухааны академи, Шинжлэх ухааны байгууллагуудын саналыг илүү, түлхүү авч сонсож байх нь зүйтэй. Улсын Их Хурал дээр орж ирсэн хуулийн төслийг Их Хурлын гишүүд ажлын хэсэг дээр ор үндсээр нь эргүүлээд хаячихдаг. Тэгээд оруулж ирсэн яамных нь бодлого, шинжлэх ухааны бодлого нь бас алдагдаад байдаг тал байгаа шүү. Үүнийг бас анхаарч үзээрэй гэдгийг хэлмээр байна.

А.Тлейхан: -С.Бямбацогт гишүүн.

С.Бямбацогт: -Засгийн газрын өргөн барьсан хуулийн төсөл гишүүдийн өргөн барьсан хуулийн төслөөс нэг их айхтар хасагдаад өөрчлөгдсөн юм байхгүй. Харин ч зайлшгүй шаардлагатай юмнуудыг нэмж өгсөн байгаа. Тухайлбал, Шинжлэх ухааны академи, Боловсрол, соёл, шинжлэх ухааны яам маань үндсэндээ инновацийн асуудлыг Үндэсний хөгжлийн хороо  хариуцах ёстой гэсэн хуулийн төсөл дээр өргөн барьсан байсан. Өөрсдийнхөө санаачилсан хуулийн төсөл дээрээ. Тэрийг нь харин буцаагаад энэ асуудлыг тодорхой хэмжээгээр Боловсрол, соёл, шинжлэх ухааны яам, цаашдаа Шинжлэх ухааны академи оролцох бололцоотой болгоё гэдэг үүднээс ажлын хэсэг маань үндсэндээ Засгийн газрын өргөн барьсан хуулийг өөрсдийнх нь хүссэн хэлбэр рүү нь шилжүүлж өөрчилсөн байгаа. Энд өөр байдлаар чиг үүрэг, эрх мэдлийг нь нааш цааш болгосон зүйл байхгүй. Энэ бол буруу, ташаа мэдээлэл яваад байна гэдгийг хэлье гэж бодож байна.

А.Тлейхан: -Баярлалаа. Би нэг зүйл тодруулъя. Энэ нэлээн хэдэн хоног чуулганаас буцаж яриа боллоо. Ингээд 5 төрлийн санал хураалт явах юм байна. Ажлын хэсгийнхэнд тарсан байх. Үүнтэй холбоотойгоор Боловсролын сайдаас энэ 5 санал хураавал энэ зөрчил юмуу, маргаан байхгүй  болох уу?

Хоёрдугаарт, Шинжлэх ухааны академийн хүмүүс байна. Та хоёр товч, товч, энэ маргаанууд байхгүй, бүгд нэгдсэн ойлголттой болсон гэж ойлгож болох уу?

Рэгдэл: -Болно.

А.Тлейхан: -Рэгдэл гуай болох уу?

Рэгдэл: -Энэ шинэ томъёоллыг одоо л авчирч өглөө. Би дөнгөж л харж байна.

С.Бямбацогт: -Засгийн газар хууль өргөн барьсан. Засгийн газрыг төлөөлөөд сайд маань сууж байгаа болохоор бид сайдынхаар л явах ёстой шүү дээ.

Д.Очирбат: -Паркынх нь асуудал хаашаа орсон юм бэ? Түрүүн маргаан дагуулаад байсан.

Ё.Отгонбаяр: -Засгийн газрын бүрэн эрх рүү шилжсэн.

Д.Очирбат: -Засгийн газрын бүрэн эрх рүү, Шинжлэх ухааны академи рүүгээ шилжсэн гэсэн үг үү?

Ё.Отгонбаяр: -Шинжлэх ухаан технологийн үндэсний зөвлөлийн санал, дүгнэлтийг үндэслэн гээд Засгийн газар шийдвэр гаргаж байхаар орсон. 

Д.Очирбат: -Манай академич гишүүдэд санал байна уу? Шинэ зарчмын зөрүүтэй саналын томъёолол орж ирсэн.

Рэгдэл: -Энэ өөрчлөлттэй санал нэг байна. 

Д.Очирбат: -Тэгвэл ямар ч асуудал байхгүй л юм байна шүү дээ.

А.Тлейхан: -Тэгвэл санал хураалт явуулъя.

С.Эрдэнэ: -Ё.Отгонбаяр сайд энэ дээр  өөр санал байхгүй биз дээ? Тэгвэл үүнийг дэмжээд явчихад яам гомдоод байх юм байхгүй биз дээ?

А.Тлейхан: -Инновацийн хуулийн төслийн талаарх зарчмын зөрүүтэй саналын томъёоллоор санал хураалгая.

1.Өмнө нь хураалгасан 12 дахь санал буюу хуулийн төслийн 5.1 дэх хэсгийн өндөр технологи, инновацийн зөвлөл гэснийг Шинжлэх ухаан, технологийн үндэсний зөвлөл гэж өөрчлөх саналыг дэмжиж байгаа гишүүд гараа өргөнө үү.

Гишүүдийн олонхийн саналаар санал дэмжигдлээ.

2.Төсөлд дор дурдсан агуулгатай 6.1.13 дахь заалт нэмье.

6.1.13. Шинжлэх ухааны парк байгуулахдаа Шинжлэх ухаан, технологийн үндэсний зөвлөлийн санал, дүгнэлтийг үндэслэнэ гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар санал дэмжигдлээ.

3.Төсөлд дор дурдсан агуулгатай 6.1.14, 6.1.15 дахь заалтыг нэмье.

6.1.14.Шинжлэх ухааны парк байгуулах шийдвэр гаргах, удирдлагын томилох, журам, дүрмийг батлах.

6.1.15.Паркын нутаг дэвсгэрт олгосон газар төрийн өмчийн барилга, байгууламжийн ашиглалт, нутаг дэвсгэрт үйлчлэх хөнгөлөлт, урамшуулалт, тэдгээрийн хэлбэр, хэмжээний талаарх холбогдох дүрэм, журам баталж мөрдүүлэх гэсэн томъёолол байна. Дэмжиж байгаа гишүүд гараа өргөнө үү.

Гишүүдийн олонхийн саналаар санал дэмжигдлээ.

4.Төслийн 7.1.5 дахь заалтын “шинжлэх ухаан, технологийн парк” гэснийг хасъя гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар санал дэмжигдлээ.

5.Төсөлд дор дурдсан агуулгатай 7.1.6 дахь заалтыг шинээр нэмье.

7.1.6. Энэ хуулийн 6.1.10, 6.1.15-д заасан шинжлэх ухааны парктай холбоотой дүрэм, журам, төсөл боловсруулж Шинжлэх ухаан, технологийн үндэсний зөвлөлөөр хэлэлцүүлж, Засгийн газарт өргөн барих гэж оруулах саналыг дэмжиж байгаа гишүүд гараа өргөнө үү.

Гишүүдийн олонхийн саналаар санал дэмжигдлээ.

Энэ саналтай уялдуулж өмнө нь хураалгасан 19-25 дахь саналыг татаж авна гэсэн саналыг дэмжиж байгаа гишүүд гараа өргөнө үү.

Гишүүдийн олонхийн саналаар санал дэмжигдлээ.

Санал хураалт дууслаа. Энэ төслийг нэгдсэн хуралдаанд ажлын хэсгийн ахлагч С.Бямбацогт гишүүн танилцуулна.

Хуралдаанаар хэлэлцэх асуудал дууслаа. Ажлын хэсгийнхэнд болон дэд ажлын хэсгийнхэнд  баярлалаа.

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ

